CONGREGATIO GENERALIS CXLIX
14 octobris 1965

Exc.mus P. D. PericLEs FELICI, arch. tit. Samosatensis, secretarius
generalis S. Concilii:

Celebratur hodie congregatio generalis 149, quam moderabitur
em.mus ac rev.mus D, card, Tacobus Lercaro, arch. Bononiensis.

In hac congregatione, Patres venerabiles, prosequentur suffragatio-
nes circa schema declarationis de educatione christiana. Manent adhuc
quattuor suffragationes. Postea incipiet suffragatio super schema decla-
rationis de Ecclesiae babitudine ad religiones non-christianas. Attamen,
quando cogniti erunt exitus suffragationum circa schema declarationis
de educatione christiana — si exitus omnes fuerint positivi — em.mi
moderatores statuunt esse faciendam, versus horam 11,30 circiter, suf-
fragationem super integro. Ergo interrumpentur suffragationes quoad
aliud schema, et postea prosequentur uti patet.

Crastina prosequentur suffragationes quoad schema declarationis
de Ecclesiae habitudine ad religiones non-christianas et, cum cogniti fue-
rint exitus, si fuerint positivi, procedetur crastina etiam ad suffragandum
totum textum.

Communico vobis, Patres, exitus reliquarum suffragationum heri
factarum circa schema declarationis de educatione christiana:

Suffragatio 388:

Patres praesentes votantes . . . . . . . 2.063
Dixerunt place: . . . . . . . . . . 1961
non placet . . . . . . . . . 99
placet iuxta modum . . . . . . 3

Suffragatio 389:

Inter Patres praesentes . . . . . . . . 2.040
Dixerunt placer . . . . . . . . . . 1956
non placet . . . . . . . . . 79
placet iuxta modum . . . . . . 2

W

Suffragia nulla .

Suffragatio 390, ultima heri facta:

Inter praesentes Patres et votantes . . ., . 2.083
Dixerunt placesr . . . . . . . . . . 1977
non placet . . . . . . . . . 102
placet iuxta modum . . . . . . 2
Suffragia nulla . . . . . . . . . . . 2

Ergo omnes suffragationes hucusque factae exitum dederunt po-
sitivum.

In hac congregatione incipiet disceptatio de schemate de ministerio
et vita presbyterorum, circa quod loqui petierunt em.mi ac rev.mi
DD. cardd. Paulus Petrus Meouchi, patr. Antiochiae Maronitarum in
Libano; Ernestus Ruffini, arch. Panormitanus in JTtalia; Beniaminus de
Arriba, arch. Tarraconensis in Hispania; Ferdinandus Quiroga, arch.
Compostellanus in Hispania (Santiago de Compostela); Paulus Léger,
arch. Marianopolitanus in Canada; Paulus M. Richaud, arch. Burdiga-
lensis (Bordeaux) in Gallia; Ioannes Colombeo, arch. Mediolanensis (Mi-
lano) in Italia; exc.mi ac rev.mi DD. Hyacinthus Argaya, ep. Mindo-
niensis (Mondofiedo) in Hispania; loannes Guyot, ep. Constantiensis
(Coutances) in Gallia; Aloisius Henriquez, ep. aux. Caracensis in Ve-
nezuela; Antonius Santin, ep. Tergestinus in Italia; Narcissus Jubany,
ep. Gerundensis in Hispania; Michaél Miranda, arch. Mexicanus in Me-
xico; Franciscus Franié, ep. Spalatensis (Split) in Iugoslavia; Toseph
D’Avack, arch. tit. Leontopolitanus in Pamphylia; Philippus Nabaa,
arch. Betytensis (Bairut) in Libano; Andreas Chatue, ep. Namurcensis
in Belgio (Namur); Stanislaus Brzana, ep. aux. Buffalensis (Buffalo) in
Statibus Foederatis Americae Septemtrionalis; Alexander Renard, ep.
Versaliensis (Versailles) in Gallia; Tirus Mancini, ep. aux. Pottuensis
in Italia; Aloisius Tomé, ep. Mercedensis (Mercedes) in Argentina.

Patres venerabiles, lego vobis textum suflragationis 391. Videatis
pag. 13, n. 8 {c¢f. pag. 240-241]. Placet an non placet, Patres?

Moderator: Incipit disceptatio super schema de ministerio et vita
presbyterorum.

PATRUM ORATIONES

(De ministerio et vita presbyterorum)

1

Em.mus P. D. PAULUS PETRUS carp. MEQUCHI
Patriarcha Antiochenus Maronitarum

Venerabiles Patres,

Schema de vita et ministerio presbyterorum placet et divitiae spiri-
tuales permultae in eo inveniuntur. Liceat tamen mihi aliquas animad-
versiones hic afferre.

1. Hoc schema mentalitatem occidentalem considerat, quin, exceptis
aliquibus rapidis affirmationibus secundae partis, de modo vivendi orien-
talium presbyterorum ...! quaedam, consideratione digna, dicat ...

2. Schema adhuc laborat, multis in locis, et etiam in contextu ge-
nerali, juridismo. Loquatur frequentius oportet de Spiritu Sancto, anima
ministerii presbyteralis et vitae spiritualis auctore. Missio sacerdotalis
manifestarur in textu magis in organisatione exteriori guam in transfor-
matione vitae hominum, secundum mysterium mortis et resurrectionis
Christi. Notio sacri et sacralitatis non elaboratur ut realitas quae om-
nem activitatem humanam circumdare et penetrare debet, immo ut rea-
litas quae structuras humanas ipsas autonomas, ut scientiam, oecono-
miam, etc. profundius mutet.

3. Schema videtur in principiis intemporalibus sistere, quin ad con-
ditiones reales humanitatis huius temporis adveniat, quin ad vitam quo-
tidianam concretam presbyterorum intendat. Testimonium est primo
et per prius missio sacerdotis, cuius ministerium varias modalitates in-
duere potest. Ideoque non video cur in schemate missio presbyterorum
quasi restringitur ad solos christianos. Participando vero unicum sacer-
dotium Christi et missionem Ecclesiae fundamentalem, debet testimo-
nium sacerdotis ad omnes homines sese extendere.

4. Oportet clarius monstretur relatio inter fidem et sacramentorum
administrationem, Sacramenta sunt, ut dicit S. Augustinus, fidei sacra-
menta. Ideoque notetur necessitas educationis christianae, conversionis
cordis, paenitentiae, ad sacramenta recipienda. Illi gradus formationis
christianae, quae a presbyteris facienda est, sunt gradus ad appropin-
quandum mysterio Christi in sacramentis,

5. Non satis monstratur quod unio communitaria presbyteralis de-
sideranda, requiritur ab unitate ministerii. Quae unitas ministerii in
missione Ecclesiae radicatur.

Non videtur vero illa ratio communitaria vitae Ecclesiae hic lucem
immittere in vitam presbyterorum. Ideoque, ut ad exemplum particulare
veniam, in analysi vocationis, fundamentum communitarium non per-
cipitur, quasi vocatio sacerdotalis esset realitas aliqua independens indi-
vidui, quin ad communitatem relationem intimam habeat. Deus per
communitatem et intuitu communitatis vocat, et episcopus illam voca-
tionem detegit et declarat.

6. Notetur melius urgens necessitas studiorum ad mentalitatem
mundi huius temporis intelligendam. Studia varia sint, sed in unitate
vitae humanae sacerdotis integrantur. In eodem sensu, oboedientia de
qua loquitur schema debet considerari potius ut oboedientia eventibus
et circumstantiis, in quibus auditur vox Dei et manifestatur sua volun-
tas conscientiae cuiusque hominis,

Conclusio. Ne nimius sit iuridismus in hoc schemate, considerandum
est mysterium mortis et resurrectionis Christi, quod in Sacrificio Missae
recolitur, et quod vitam presbyterorum illustrare debet. Ad ultimas con-
sequentias huius mysterii deveniat schema oportet. Dixi.

In textu scripto tradito: ! etiam uxoratoruimn. ? Etiamsi coelibatum

in Ecclesia extollere debemus et amare, non licet praeterire hos presbyteros uxora-
tos, qui in condicionibus variis, arduis et difficillimis vivendo, in decursu historiae
Orientis, fuerunt et sunt, populo christiano, fidei praecones, omnibus concivibus
fidei defensores, vitaeque familiae, virtutibus christianis ornatae, cultores. Notatu
dignum hic esset, quod ex familiis horum presbyterorum, multi filii ad altare appro-
pinquarunt, et etiam ad episcopalem dignitatem evecti fuerunt.

Secretarius generalis: Suflragatio 392 [¢f. pag. 241-242, n. 9].
Placet an non placet?
2
Em.mus P. D. ERNESTUS carp. RUFFINI
Archiepiscopus Panormitanus

Venerabiles Patres,

Schema, quod nunc nobis proponitur, in universum laudandum esse
existimo quia ex vera pietate ecclesiastica haustum est.

Attamen, cum nihil omnibus numeris absolutum facile inveniatur,
nonnulla ad illud perficiendum animadvertere cupio.

I. Ante omnia: in decreti inscriptione primum locum obtinere debet
presbyterorum vita et deinde ministerium; quod servari debet — ut
mihi videtur — etiam in textu, Veteres magistri, uf beri opportune me-
moratum est,' iam diu nos docuerunt: prius vivere et postea philoso-
phari. Omnes sane compertum habemus ministerium sacerdotale cum
genere vivendi presbyterorum maxime connexum esse, ita ut ex eo maio-
rem aut minorem eflicacitater capere soleat.

IT. In pag. 12, n. 1, linn. 14-18, legimus: Christum Dominum per
ipsos apostolos eflecisse apostolorum successores, videlicet episcopos,
participes consecrationis missionisque suae; episcopos autem munus mi-
nisterii sui, subordinato tamen gradu, presbyteris legitime tradidisse.

Proinde, ut textus sonat, apostoli constituerunt quidem episcopos,
sed non presbyteros, quod discrepat a prisca Ecclesiae historia nobis tra-
dita a S. Luca in Actibus apostolorum, * nam Paulus et Barnabas ante
quinquagesimum annum aerae nostrae, cum in pluribus Asiae minotis
civitatibus Evangelium praedicassent, « constituerunt presbyteros per
singulas Ecclesias » ...

III. Inter subsidia ad vitam interiorem, non solum in christianis
fidelibus, sed etiam in presbyteris fovendam, de qua sermo fit in pag. 38
sub n. 15, significanter recenseantur frequens confessio sacramentalis
et — si haberi possit — moderamen Patris spiritualis, qui dicitur. Usus
nempe cotidianus testatur quantum haec subsidia valeant ad castitatem
perfectam constanter servandam et fervorem pietatis excitandum.

Liceat mihi, capta occasione, gratias ex animo agere commissioni,
cui hoc magni momenti schema debetur, propter sollemnem commen-
dationem atque renovatam comprobationem legis coelibatus, qui prae-
claro et nitidissimo ornamento est ...* presbyteris, non solum in Ecclesia
Occidentali, qua sacerdotes quoque dilectae Siciliae continentur, sed,
in praesenti, etiam, ex gratia Dei, in parte non exigua Ecclesiae Orien-
talis; coelibatus vere nobis fons est ingentis gaudii, dum recordamur Deo
per Beatam semper Virginem Dei Genitricem Mariam in florenti iuven-
tute nostra perfectam castitatem festive nos vovisse in perpetuum.

IV. In pag. 22, tribus primis lineis inculcatur coetus sacerdotum,
presbyterorum repraesentantium, qui episcopum in regimine diceceseos
efficaciter adiuvare possit.

Ad vitandum periculum regiminis collegialis, quod confusionem mul-
tam pateret et intemperantiis ansam probabiliter praeberet, opinor de-
clarandum esse finem huiusmodi coetus esse episcopum adiuvare counsélio,
quotiescumque ipse opportune id exquirat.

V. Quae de fraterna coniunctione et cooperatione inter presbyteros
sub n. 7 in pag. 23, 24, 25, dicuntur optima quidem sunt, sed oportet
— ut opinor — prospiciatur disciplinae, quae omnino necessaria est
ubi plures sacerdotes uni eidemque sacro ministerio — e. g. paroeciali —
addicti sunt. Tunc enim unus sacerdos praeesse xecesse est,” prudenter
sane et suaviter, cum rectus ordo postulet ut reliqui presbyteri libenter
ei subsint.

VI. Aliquae adhortationes in textu distunctae sunt, cum aptius co-
pularentur, e. g.: quae scripta inveniuntur de Verbi Dei praedicatione
sub n. 7 et sub n. 5; item quae habentur de fraterna coniunctione et
cooperatione inter presbyteros sub n. 7 et quae de unitate et harmonia
vitae presbyterorum sub n. 13.

Cetera vitia, quae remanent, profecto — mea humili sententia —
valde mediocra, in extrema textu recognitione sine magno labore corrigi
poterunt. Dixi.

In textu scripto tradito: ' deest. 2 deest. 3 (Act. 14, 22).
* (cf. Toannes XXIII, Allocutio habita in secunda sessione Synodi Romanae: Prima
Romana Synodus, Romae 1960, pag. 376). 5 debet.

Moderator: Exc.mus D. secretarius generalis proponat ulteriorem
suflragationem.

Secretarius generalis: 393: pag. 15, n. 10 [cf. pag. 242-243 Y. Placet
an #on placet?

3
Emmus P. D. BENIAMINUS carp. DE ARRIBA Y CASTRO

Archiepiscopus Tarraconensis

Venerabiles Patres Conciligres,

Liceat mihi aliqua brevissime innuere de schemate quod abs dubio,
meo humili iudicio, primum est omnium de quibus in hac aula disceptatur.

In prima sessione huius Concilii ausus sum, inter alia, sequentia
verba proferre: « Si Concilium Oecumenicum Vaticanum II non est
Concilium sanctitatis nihil erit ».

Talia verba maxime locum habent et quidem modo urgenti, quo
sensu dicitur in Scriptura de caritate Christi, in schemate de quo agimus
quodque forsan inscribi deberet « de sanctitate sacerdotali » ob rei na-

turam et momentum. Loquor ut patet de sacerdotibus in genere, inci-
piendo a nobismetipsis qui plenitudinem huius dignitatis accepimus.

Quoad schematis doctrinam, libentissime fateor multa valde oppor-
tuna ibi dici de vita et ministerio presbyterorum, sed non pauca deesse
puto quae magnitudinem hujus problematis graviter afliciunt. De his
pauca ore proferam et aliqua scripto secretariae tradam,

Ante omnia meminisse oportet sacerdotem, iuvenem aut virum illum
esse qui e seminario vel novitiatu exivit. Virtutes ergo quae sacerdotem
sanctum, sensu biblico aut si vultis ascetico, faciunt, necessario ibi
acquiri debent; secus generaliter loquendo nusquam in eo elucent.

Curandum igitur valde est de seminariis et novitiatibus tum quoad
methodum paedagogicam in genere, tum quoad alumnorum pietatem,
studia, disciplinam, modumque aut modos sese ut boni cives gerendi.
Praecipue vero cogitare oportet de humilitate ut de fundamento totius
christianae perfectionis, sicut S. Augustinus monet.

Circa schema quod nunc tractatur, instanter, instantius, instantissime
petere audeo ut in ipso locum habeant doctrina et praecepia Codicis
Turis Canonici quae huc speciatim pertinent: a canone scil. 124 ad 144.
Certo quod talis doctrina et praecepta vigere pergent, sed sic maiorem
adhuc vim habebunt,

Transcribere liceat verba primi ex dictis canonibus: « Clerici debent
sanctiorem prae laicis vitam interiorem et exteriorem ducere eisque
virtute et recte factis in exemplum excellere ».

Optime dilectissimus noster Pontifex Paulus VI in prima sua Ency-
clica loquitur de sanctitate Ecclesiae, quae a sacerdotibus incipere debet;
unde iterum iterumque repetere liceat hoc esse magnum et primum Con-
cilii Oecumenici Vaticani II problema: sacerdotalis scil. sanctitas pro-
movenda in praxi, Dixi. Gratias.

Animadversiones additae:

Primum hodie problema Ecclesiae, etiam ante divisionem christianorum, immo
ante ipsumn atheismum grassantem, est, mee humili iudiclo, « sanctitas sacerdotum ».
Progressismus seu neomodernismus invadit plarimos maxime inter funiores. Concep-
tus oboedientiae non amplius stat pet se ipsum, tantum < si Superior verum dicit,
aut iuste praecepit », et de hoc iudicat subditus. Abusus liturgici multiplicantur.
Missam aliquis lingua vernacula integre celebravit, hoc addito, quod fideles adstan-
tes particulas panis habebant in manibus, quae omnes consecratae fuerunt et a quo-
libet postea sumptae. Imagines removentur ab altaribus. Casus vestium laicalium
in dies augentur.

Plura scribuntur et audiuntur contra coelibatum. Devotic erga S, Cor ITesu et
B.mam Virginem in dies minuunt. Rosarium amplins non recitatur a non paucis
quia « non est liturgicum ».

Seminaria et Novitiatus « initia sunt dolorum », in casibus non paucis. Epi-
stulam recens accepl a quadam bona muliere quae ita loquitur: « Nepotem habeo
qui vult esse sacerdos; pater autem eius timet ne unda progressismi, libertatis et
inoboedientiae quae hodie viget inter iuniores non paucos, sacerdotes et studentes,
potius ei noceat ». In schemate de institutione sacerdotali, pag. 13, linn. 24-30
mentio fit 'de libertate ut nempe alumni edoceantur ea sapienter uti. Hoc dicere
mihi videtur innecessarium, quia iam ita fit; aliunde periculosum, dum tanta dicun-
tur de libertate quae pro multis est quasi unicum dogma...

Moderator: Exc.mus D. secretarius generalis proponit ulteriorem
suffragationem.

Secretarins generalis: 394: pag. 16 [cf. pag. 242-244, n. 11]. Placet

an non placet?

1 - SCHEMA DECLARATIONIS
DE ECCLESIAE HABITUDINE
AD RELIGIONES NON-CHRISTTANAS *

Textus approbatus

1. [Prooemium]. Nostra aetate, in qua ge-
nus humanum in dies arctius unitur et necessi-
tudines inter varios populos augentur, Ecclesia
attente considerat quae sit sua habitudo ad

Textus emendatus

1. [Procemium]. Nostra aetate, in qua ge-
nus humanum in dies arctius unitur et necessi-
tudines inter varios populos augentur, Ecclesia
attentius considerat quae sit sua habitudo ad

religiones non-christianas, 5 religiones non-christianas. In suo munere uni-
tatem et caritatem inter bomines, intmo et inter
gentes, fovendi ea imprimis bic considerat quae
hominibus sunt communia et ad mutuum con-
sortium ducunt.

Una enim communitas sunt omnes gentes, 10 Una enim communitas sunt omnes gentes,
unam habent originem, cum Deus omne genus unam habent originem, cum Deus omne genus
hominum inhabitare fecerit super universam hominum inhabitare fecerit super universam
faciem terrae,! unum etiam habent finem ulti- faciem terrae,' unum etiam habent finem ulti-
mum, Deum, cuius providentia ac bonitatis te- mum, Deum, cuius providentia ac bonitatis te-
stimonium et consilia salutis ad omnes se ex- 15 stimonium et consilia salutis ad omnes se ex-

* Huiusmodi fasciculus Patribus distributus fuit in congregatione generali 139, die 30 septembris 1965.

Textus approbatus

tendunt,” donec uniantur electi in Civitate San-
cta, quam claritas Dei illuminabit, ubi gentes
ambulabunt in lumine eius.’

Homines a variis religionibus responsum
exspectant de reconditis conditionis humanae
enigmatibus, quae sicut olim et hodie corda ho-
minum intime commovent: quid sit homo, quis
sensus et finis vitae nostrae, quid bonum et quid
peccatum, quae sit via ad veram felicitatem
obtinendam, quid mors, iudicium et retribu-
tio post mortem, quid demum illud ultimum
et ineffabile mysterium quod nostram existen-
tiam amplectitur, ex quo ortum sumimus et
quo tendimus.

2. [De diversis religionibus non-christia-
#is]. Iam ab antiquo apud diversas gentes inve-
nitur quaedam perceptio illius arcanae virtutis,
quae cursui rerum et eventibus vitae humanae
praesens est, immo aliquando agnitio Summi
Numinis ac Patris. Religiones vero cum pro-
gressu culturae connexae subtilioribus notioni-
bus et lingua magis exculta ad easdem quae-
stiones respondere satagunt. Ita in Hinduismo
homines mysterium divinum scrutantur et ex-
primunt inexhausta foecunditate mythorum et
acutis conatibus philosophiae, atque liberatio-
nem quaerunt ab angustiis nostrae conditionis
per formas vitae asceticae, per profundam me-
ditationem, necnon per refugium ad Deum cum
amore et confidentia. In Buddhismo radicalis
insufficientia mundi huius mutabilis agnoscitur
et via docetur qua homines, animo devoto et
confidente, se abnegando et purificando a rebus
transitoriis liberari et statum permanentis quie-
tis attingere valeant. Sic ceterae quoque reli-
giones, quae per totum mundum inveniuntur,
inquietudini cordis hominum variis modis oc-

Textus emendatus

tendunt,” donec uniantur electi in Civitate San-
cta, quam claritas Dei illuminabit, ubi gentes
ambulabunt in lumine eius.’

Homines a variis religionibus responsum
exspectant de reconditis conditionis humanae
enigmatibus, quae sicut olim et hodie corda ho-
minum intime commovent: quid sit homo, quis
sensus et finis vitae nostrae, quid bonum et quid
peccatum, quem: ortum habeant doloves et
quem finem, quae sit via ad veram felicitatem
obtinendam, quid mors, iudicium et retribu-
tio post mortem, quid demum illud ultimum
et ineffabile mysterium quod nostram existen-
tiam amplectitur, ex quo ortum sumimus et
quo tendimus.

2. [De diversis religionibus non-christia-
nis]. Tam ab antiquo wsque ad tempus hodier-
num apud diversas gentes invenitur quaedam
perceptio illius arcanae virtutis, quae cursui
rerum et eventibus vitae humanae praesens
est, immo aliquando agnitio Summi Numinis
vel etiam Patris. Quae perceptio atque agnitio
vitam earum intimo sensu religioso penetrant.
Religiones vero cum progressu culturae conne-
xae subtilioribus notionibus et lingua magis
exculta ad easdem guaestiones respondere sata-
gunt. Ita in Hinduismo homines mysterium di-
vinum scrutantur et exprimunt inexhausta foe-
cunditate mythorum et acutis conatibus phi-
losophiae, atque liberationem quaerunt ab
angustiis nostrae conditionis vel per formas
vitae asceticae vel per profundam meditatio-
nem, vel per refugium ad Deum cum amore et
confidentia. In Buddhismo secundum varias
eius formas radicalis insufficientia mundi huius
mutabilis agnoscitur et via docetur qua homines,
animo devoto et confidente, sive statum per-
fectae liberationis acquirere, sive, vel propriis

(1

Textus approbatus

currunt proponendo vias, doctrinas scilicet ac
praecepta vitae, necnon ritus sacros.

Ecclesia catholica nihil eorum, quae in his
religionibus vera et sancta sunt reicit. Annuntiat
enim indesinenter Christum, qui est « via, veritas
et vita» (lo. 14, 6) et in quo Deus omnia
sibi reconciliavit.® De variis salutis dispositio-
nibus edocta,’ sincera cum obsetrvantia conside-
rat modos agendi et vivendi, praecepta et doc-
trinas, quae quamvis ab iis quae ipsa proponit
in multis discrepent, referunt tamen radium il-
lius Veritatis quae illuminat omnes homines.

Filios suos hortatur igitur, ut per colloquia
et collaborationem cum asseclis aliarum reli-
gionum, salva integritate fidei catholicae, illa
bona spiritualia et moralia necnon illos valores
socio-culturales qui apud eos inveniuntur ser-
vent et promoveant.

3. [De Musulmanis]. Cum aestimatione
quoque Musulmanos respicit Feclesia qui uni-
cum Deum adorant, viventem et subsistentem,
omnipotentem, Creatorem caeli et terrae, ho-
mines allocutum, cuius occultis etiam decretis
toto animo se submittere student, sicut Deo se
submisit Abraham ad quem fides Musulmana li-
benter sese refert. Iesum, quem quidem ut
Deum non agnoscunt, ut Prophetam tamen ve-
nerantur, matremque eius virginalem honotant
Mariam et aliquando eam devote etiam invo-
cant. Diem insuper iudicii expectant cum Deus

Textus emendatus

conatibus vel superiore auxilio innixi, ad sym.
mam illuminationem pertingere valeant. Sic
ceterae quoque religiones, quae per totum mumn-
dum inveniuntur, inquietudini cordis hominum
variis modis occurtere #ituntur proponendo
vias, doctrinas scilicet ac praecepta vitae, nec.
non ritus sacros.

Ecclesia catholica nihil eorum, quae in his
religionibus vera et sancta sunt reicit. ( )
Sincera cum observantia considerat illos mo-
dos agendi et vivendi, illa praecepta et doctri-
nas, quae, quamvis ab iis quae ipsa fener
et proponit in multis discrepant, haud raro
referunt tamen radium illius Veritatis, quae il-
luminat omnes homines. Annuntiat zero, ¢
annuntiare fenetur indesinenter Christum, qui
est « via, veritas et vita » (fo. 14, 6), in guo
bomines plenitudinem wvitae religiosae inve.
niant, in quo Deus omnia sibi reconciliavit}

Filios suos igitur hortatur, ut cum pruadentia
et caritate per colloquia et collaborationem cum
asseclis aliarum religionum, fidem et vitam chri-
stianam testantes, illa bona spiritualia et moralia
necnon illos valores socio-culturales qui apud
eos inveniuntur dgroscant, servent et promo-
veant.

3. [De religione islamical. Ecclesia cum
aestimatione quoque Muslimos respicit qui uni-
cum Deum adorant, viventem et subsistentern,
misericordem et omnipotentem, Creatorem caeli
et terrae,” homines allocutum, cuius occultis
etiam decretis toto animo se submittere student,
sicut Deo se submisit Abraham ad quem fides
islamica libenter sese refert. Iesum, quem qui-
dem ut Deum non agnoscunt, ut prophetam ta-
men venerantur, matremque eius virginalem ho-
norant Mariam et aliquando eam devote etiam
invocant. Diem insuper iudicii expectant cum

Textus approbatus

omnes homines resuscitatos remunerabit. Exin-
de Deum colunt maxime in oratione, eleemosy-
nis et iefunio; vitam quoque moralem tam in-
dividualem quam familialem et socialem in ob-
sequium Dei ducere conantur.

Quodsi in decurso saeculorum inter Chri-
stianos et Musulmanos non paucae dissensiones
et inimicitiae exortae sint, Sacrosancta Synodus
omnes exhortatur, ut, praeterita obliviscentes,
se ad comprehensionem mutuam sincere exes-
ceant et pro omnibus hominibus fustitiam socia-
lem, bona moralia necnon pacem et libertatem
communiter tueantur et promoveant,

4. [De Iudaeis]. Mysterium Ecclesiae per-
scrutans, Sacra haec Synodus meminit vinculi,
quo populus Novi Testamenti cum stirpe A-
braham coniunctus est.

Ecclesia enim Christi grato animo agnoscit
fidei et electionis suae initia iam apud Patriar-
chas, Moysen et Prophetas, iuxta salutare Dei
mysterium, inveniri. Confitetur omnes Chri-
stifideles, Abrahae filios secundum fidem,® in
ciusdem Patriarchae vocatione includi et sa-
lutem Ecclestae in populi electi exitu de terra
servitutis mystice praesignari. Quare nequit
Ecclesia oblivisci se a populo illo, quocum
Deus ex ineftabili misericordia sua Antiquum
Foedus inire dignatus est, Revelationem Ve-
teris Testamenti accepisse et nutriri radice bo-
nae olivae, in quam inserti sunt rami oleastri
Gentium.” Credit enim Ecclesia Christum, Pa-
cem nostram, per crucem Iudacos et Gentes
reconciliasse et utraque fecisse unum.’

Semper quoque prae oculis habet Ecclesia
verba Apostoli Pauli de cognatis eius, « quo-
rum adoptio est filiorum et gloria et testamen-
tum et legislatio et obsequium et promissa,

Textus emendatus

Deus omnes homines resuscitatos remunerabit.
Exinde vitam moralem aestimant et Deum ma-
xime in oratione, eleemosynis et ieiunio colunt

¢ )

Quodsi in decursz saeculorum inter Chri-
stianos et Muslimos non paucae dissensiones
et inimicitiae exortae sint, Sacrosancta Synodus
omnes exhortatur, ut, praeterita obliviscentes,
se ad comprehensionem mutuam sincere exer-
ceant et pro omnibus hominibus iustitiam socia-
lem, bona moralia necnon pacem et libertatem
communiter tueantur et promaoveant.

4. [De religione iudaica]. Mysterium Ec-
clesiae perscrutans, Sacra haec Synodus me-
minit vinculi, quo populus Novi Testamenti
cum stirpe Abrahae spiritualiter coniunctus est.

Ecclesia enim Christi ( ) agnoscit fi-
dei et electionis suae initia iam apud Patriar-
chas, Moysen et Prophetas, iuxta salutare Dei
mysterium, inveniri. Confitetur omnes Chri-
stifideles, Abrahae filios secundum fidem,’ in
eiusdem Patriarchae vocatione includi et salu-
tem Ecclesiae in populi electi exitu de terra
servitutis mystice praesignari. Quare nequit
Ecclesia oblivisci se per populum illum, quo-
cum Deus ex ineffabili misericordia sua Anti-
gquum Foedus inire dignatus est, Revelationem
Veteris Testamenti accepisse et nutriri radice
bonae olivae, in quam inserti sunt rami oleastri
Gentium.” Credit enim Ecclesia Christum,
Pacem nostram, per crucem lIudacos et Gen-
tes reconciliasse et utraque in Semetipso fe-
cisse unum.’

Semper quoque prae oculis habet Ecclesia
verba Apostoli Pauli de. cognatis eius, « quo-
rum adoptio est filiorum et gloria et testa-
mentum et legislatio et obsequium et promissa,

[7]

Textus approbatus

quorum patres et ex quibus est Christus se-
cundum carnem » (Rom. 9, 4-5), filius Ma-
riae Virginis. Recordatur etiam ex populo iu-
daico natos esse Apostolos, Ecclesiae funda-
menta et columnas, atque plurimos illos pri-
mos discipulos, qui Evangelium Christi mundo
annuntiaverunt.

Etsi Iudaei magna parte Evangelium non
acceperunt, tamen, Apostolo testante, Deo,
cuius dona et vocatio sine poenitentia sunt,
adhuc carissimi manent propter patres.” Una
cum Prophetis eodemque Apostolo Ecclesia
diem Deo soli notum expectat, quo populi
omnes una voce Dominum invocabunt et « ser-
vient el humero uno » (Soph. 3, 9).

Cum igitur adeo magnum sit patrimonium
spirituale Christianis et Iudacis commune, Sa-
cra haec Synodus mutuam utriusque cognitio-
nem et aestimationem, quae pracsertim studiis
biblicis et theologicis atque fraternis colloquiis
obtinetur, fovere vult et commendare. Prae-
terea iniurias hominibus ubicumque inflictas
severe reprobans, Synodus, huius patrimonii
communis memor, odia et persecutiones con-
tra Tudaeos, sive olim sive nostris temporibus
perpetratas, deplorat et damnat.

Ideo curent omnes ne in catechesi imper-
tienda seu in Verbi Dei praedicatione aliquid
doceant, quo in cordibus fidelium odium aut
despectionem erga Iudaeos gignere possit;
aumquam populus iudaicus ut gens reprobata
vel maledicta aut deicidii rea exhibeatur. Ea
enim quae in passione Christi perpetrata sunt
minime toti populo tunc viventi, multo minus
hodierno populo imputari possunt.

Textus emendatus

quorum patres et ex quibus est Christus se.
cundum carnem » {Rom. 9, 4-5), filius Marize
Virginis. Recordatur etiam ex populo iudaico
natos esse Apostolos, Ecclesiae fundamenta et
columnas, atque plurimos illos primos disci-
pulos, qui Evangelium Christi mundo annun.
tiaverunt.

Teste Sacra Scriptura, lerusalem tempus
visitationis suae non cognovit, atgue Tudaei
magna parte Evangelium non acceperunt, jm-
mo non pauct diffusioni eius se opposuerunt*
Nibilominus, secundum Apostolum, Iudaei
Deo, cuius dona et vocatio sine poenitentia
sunt, adhuc carissimi manent propter patres.!
Una cum Prophetis eodemque Apostolo Ec-
clesia diem Deo soli notum expectat, quo po-
puli omnes una voce Dominum invocabunt et
« servient ei humero uno » (Soph. 3, 9)."

Cum igitur adeo magnum sit patrimonium
spirituale Christianis et Iudaeis commune, Sa-
cra haec Synodus mutuam utriusque cogni-
tionem et aestimationem, quae praesertim stu-
diis biblicis et theologicis atque fraternis col-
loquiis obtinetur, fovere vult et commendare.

Etsi auctoritates ludaeorum cum suis as-
seclis mortem Christi urserunt,” tamen ea quae
in passione Eius perpetrata sunt nec omnibus
indistinctim Iudaeis tunc viventibus, nec ITu-
daeis bodiernis imputari possunt. Licet auntem
Ecclesia sit novus populus Dei, Tudaei tamen
neque ut a Deo reprobati neque ut maledicti
( ) exhibeantur, gquasi hoc ex Sacris Litte-
ris sequalur. Ideo curent omnes ne in cate-
chesi et in Verbi Dei praedicatione habenda

Textus approbatus

Ceterum semper tenuit et tenet Ecclesia,
Christum voluntaric propter omnium homi-
num peccata passionem suam et mortem im-
mensa caritate obiisse. Ecclesiae praedicantis
ergo est annuntiare crucem Christi tamquam
signum universalis Dei amoris et fontem omnis
gratiae.

5. [De fraternitate universali, quavis di-
scriminatione exclusa]. Nequimus vero Deum
omnium Patrem invocare, si erga quosdam ho-
mines, ad imaginem Dei creatos, fraterne nos
gerere renuimus. Habitudo hominis ad Deum
Patrem et habitudo hominis ad homines fratres
ita connectuntur: qui non diligit, non novit
Deum "

Fundamentum ergo tollitur omni theoriae
vel praxi quae inter hominem et hominem,
inter gentem et gentem, discrimen quoad hu-
manam dignitatem et iura exinde dimanantia
inducunt.

Abstineant ergo necesse et omnes homines
et praesertim Christiani a quavis hominum di-
scriminatione aut vexatione propter stirpem
eotum, colorem, condicionem vel religionem.
At contra, Christifideles Sacra Synodus, vesti-
gia Sanctorum Apostolorum Petri et Pauli pre-
mens, ardenter obsecrat ut « conversationem
inter gentes habentes bonam » (1 Pt. 2, 12)

Textus emendatus

quidquam doceant guod cum veritate evan-
gelica et spiritu Christi non congruat.
 Practerea, Fcclesia, quae ommes persecu-
tiones in quosvis homines reprobaf, memor
communis cum ludaeis patrimonii, nec ratio-
nibus politicis sed religiosa caritate evangelica
impulsa, odia, persecutiones, antisemitismi ma-
nifestationes, quovis tempore et a quibusvis
in Tudaeos habita, deplorat ().

Ceterum Christzs, wuti semper tenuit et
tenet Ecclesia, propter peccata omnium ho-
minum voluntarie passionem suam et mortem
immensa caritate oblit, uf omnes salutem con-
sequantur. Ecclesiae praedicantis ergo est an-
nuntiare crucem Christi tamquam signum uni-
versalis Dei amoris et fontem omnis gratiae.

5. [ De fraternitate universali, quavis di-
scriminatione exclusa). Nequimus vero Deum
omnium Patrem invocare, si erga quosdam ho-
mines, ad imaginem Dei creatos, fraterne nos ge-
rere renuimus. Habitudo hominis ad Deum Pa-
trem et habitudo hominis ad homines fratres
adeo connectuntur, #t Scriptura dicat: « qui non
diligit, non novit Deum » (1 Io. 4, 8).

Fundamentum ergo tollitur omni theoriae
vel praxi quae inter hominem et hominem, in-
ter gentem et gentem, discrimen quoad hu-
manam dignitatem et jura exinde dimanantia
inducit.

Ecclesia igitur quamvis hominum discri-
minationer aut vexationem stirpis vel coloris,
condicionis vel religionis causa factam tamgquam
a Christi mente alienam, reprobat. Proinde,
Christifideles Sacra Synodus, vestigia Sancto-
rum Apostolorum Petri et Pauli premens, ar-
denter obsecrat ut « conversationem inter gen-
tes habentes bonam » (I Pz. 2, 12) si fieri po-

[9]

Textus approbatus

si fieri potest, quod in eis est cum omnibus
hominibus pacem habeant,” ita ut vere sint
filii Patris qui in caelis est.”

NOTAE

UCf. Act. 17, 26.

2 Cf. Sap. 8, 1; Act. 14, 17; Rom. 2, 6-7; 1 Tim.
2, 4.
3.CE. Apoc. 21, 23 s.
* Cf. 2 Cor. 5, 19.
5 Cf. S. Irenaeus, Adv. Haer., IV, 28, 2;
PG 7, 1062.

§ Cf. Gal. 3, 7.

7 Cf. Rom. 11, 17-24.

8 Cf. Eph. 2, 14. 16.

? Cf. Rom. 11, 28-29.

0 Cf, Is. 66, 23; Ps. 65, 4; Rom. 11, 11-32.

W Cf 1 Io. 4, 8; 2, 9-11; Le. 10, 25-37.

2 Cf. Rom. 12, 18.

B Cf. Mt 5, 44.

Textus emendatus

test, quod in eis est cum omnibus hominibus
pacem habeant," ita ut vere sint filii Patris qui
in caelis est.”

NOTAE

U Cf. Act. 17, 26.

2 Cf. Sap. 8, 1; Act. 14, 17; Rom. 2, 6-7; 1 Tim.
2, 4.
3 Cf. Apoc. 21, 23s.
* Cf. 2 Cor. 5, 19.
5 Cf. S. Gree. VII, Epist. XXI ad Anzir (Ne-
cir), regem Mauritaniae, PL 148, col. 450 s.

$iCt Gal. 3,7

* Cf. Rom. 11, 17-24.

8 Cf. Eph. 2, 14. 16.

2 Ct 1e. 19, 44.

0 Cf. Rom. 11, 28.

W Cf. Rom. 11, 28-29; cf. Const. Dogm. Lu-
men Gentium: A.AS., 57 (1965), n. 1, p. 20.

2 Cf Is. 66, 23; Ps. 65, 4; Rom. 11, 11-32.

B Cf. To. 19, 6.

% Cf. Rom. 12, 18.

5 Cf. M:. 5, 44.

RELATIO [11]

Die 20 novembris anni 1964 factae sunt suffragationes de schemate
declarationis de Ecclesiae habitudine ad religiones non christianas, cum
sequenti exitu.

Prima suffragatio, de Prooemio et de numeris 1-3

Praesentes votantes . . . . . . . . . 1.987
Placet . . . . . . . . . . . . . 1838
Non placet . . . . . . . . . . . . 136
Votanulla . . . . . . . . . . . . 13

Secunda suffragatio, de numeris 4 et 5

Praesentes votantes . . . . . . . . . 1969
Placet . . . . . . . . . . . . . 1770
Non placet . . . . . . . . . . . . 185
Votanulla . . . . . . . . . . . . 14

Tertia suffragatio, de integra Declaratione

Praesentes votantes . . . . . . . . . 1996
Placet . . . . . . . . . . . . . 1651
Non placet . . . . . . . . . . . . 99
Placet juxta modum . . . . . . . . . 242
Vota nulla . . . . . . . . . . . . 4

Integra ergo Declaratio, cum omnibus suis partibus, a Congregatione
Generali est approbata.

Omnes et singuli modi a Patribus propositi omni qua par est dili-
gentia examinati sunt a Patribus Secretariatus in sessionibus plenariis a
die 18 februarii ad diem 5 martii, a die 9 ad diem 15 maii et diebus 15
et 16 septembris huius anni habitis. Relatione scripta circa omnes mo-
dos Patribus Secretariatus tradita et ab ipsis examinata, ampla praeser-
tim de habitudine Ecclesiae ad diversas religiones (n. 2), de vita morali
apud Muslimos (n. 3}, de responsabilitate Tudaeorum in mottem Domini
Nostri Iesu Christi nec non de recta interpretatione Sacrarum Litterarum
hac de re discussio in his sessionibus facta est.

Aliquae mutationes, additiones, transpositiones nec non omissiones

propositae, quibus sensus textus clarius et accuratius exprimitur, admis-
sae sunt. In hoc opere faciendo, Secretariatus tudicat se sensum ac sub-
stantiam Declarationis etusque partium secundum suffragationem affir-
mativam de qua supra retinuisse. Quod iudicium nunc ad considerationem
Patrum Conciliarium defertur,

In sequenti Relatione modi per ordinem recensentur et responsa
proponuntur. Explicationes fusiores inveniuntur in aliquibus locis ubi
agitur:

1) de animismo (n. 2 ad 17) et de aliis magnis religionibus {(n. 2
ad 21 et 22)
2} de verbis S. Pauli, variis in locis, relata ad Iudacos (n. 4 ad

56 et 57)

3) de recta interpretatione Sacrae Scripturae relate ad mortem
Domini (n. 4 ad 67 et 71)

4) de fine religioso Declarationis (n. 4 ad 77)

5) de imputatione maledictionis, reprobationis et deicidii reatus
in Iudaeos (n. 4 ad 80, 81 et 82).

EXPENSIO MODORUM

AD NUM. 1 (Prooemium)

1 — In genere. Plures Patres rogant ut munus salvificum Ecclesiae
clarius exprimatur.
R. — Modi accipiuntur et provisum est in novo textu, vide respon-

sionem ad 26. Ceterum alia mentio muneris Ecclesiae reperitur
in sententia addita sub fine primi incisi post lin. 5: «In suo
munere unitatem et caritatem inter bomines, immo et inier gen-
tes, fovendi ea imprimis bic considerat quae hominibus sunt
communia et ad mutuum consortium ducunt ».

2 — Quidam Patres timent ne Declaratio in descriptione religionum
nimio optimismo laboret.
R. — Finis Declarationis ad id non tendit ut expositio completa reli-

gionum cum defectibus earum proponat; sed potius ut vinculum
inter homines et religiones ostendat tamquam fundamentum dia-
logi et cooperationis. Proinde magis attendit ad ea quae coniun-
gunt sicut apparet in nova sententia post lineam 5. Vide respon-
sionem ad 1. Insupet sub fine n. 2, clare catholici monentur ut
cum prudentia agant cum aliis et fidem vitamque christianam
testentur; vide modos 34 et 36.

P. 5, lin. 1: Loco «Nostra aetate » dicatur « Nostra praesertim
aetate », ne Ecclesia videatur antea haec problemata non consi-
derasse. .
Providetur in linea 4 ubi loco «attente » dicitur « attentius ».

P. 5, lin. 2: Loco «arctius unitur» dicatur «ad arctiorem uni-
tatern contendit ».
Modus nen accipitur, cum necessarius non videatur.

P. 5, lin. 3: Post « Ecclesia» addatur «cuius missio est omnes
homines in unum redigere » vel «quae divinam custodit veri-
tatem ».

Modi ex parte accipiuntur, vide responsionem ad n. 26.

P. 5, lin. 6: Loco « Una enim communitas sunt » dicatur « Ad
unam enim communitatem vocatae sunt».

Modus non accipitur, cum inde ab initio vinculum unitatis exi-
stat, etsi haec communitas per cursum historiae arctius firmari

debeat.

P. 5, lin. 8, post « hominum » addatur « creaverit atque » vel
lin. 9, post «terrae » addatur «eandem naturalem legem omni-
bus dederit; unum habent, post communem originalem lapsum,
Redemptorem Iesum Christum Dei Filium Incarnatum ».
Modi non accipiuntur, quia textus radices unitatis indicare in-
tendit modo generaliore, qui etiam non-christianis aliquatenus
pervius est. :

P. 5, lin. 13: Loco «ubi gentes ambulabunt in lumine eius »
dicatur «et in cuius lumine gentes ambulant ».
Modus non accipitur, quia non videtur necessarius.

P. 5, lin. 15: Loco «a variis religionibus » dicatur «a reli-
gione ».

Modus non accipitur, quia non agitur de philosophia religionis
sed de phaenomeno multiformi religioso generis humani.

P. 5, lin. 17: Loco «enigmatibus» dicatur « quaestionibus ».
Modus non accipitur, quia vox «quaestionibus» modo nimis
intellectuali sonat, quin relatio ad vitam humanam satis expri-
matur.

P. 5, lin. 20: Post « peccatum » addatur « quem ortumn animo-
rum et corporum dolores et quem finem habeant ».

Modus accipitur modo breviore ut addatur: « quem ortum ha-
beant et quem finem ».

[13]

— P. 5, lin. 20: Loco «peccatum » dicatur « malum ».
. ~— Modus non accipitur, quia hic agitur de malo morali.

— P. 5, lin. 25: Post «tendimus » addatur « His autem quaestio-

nibus veram et plenam responsionem religio christiana dare valet,
ad quam omnibus gentibus praedicandam Lcclesia catholica divi-
nitus missa est ».

Modus non accipitur, quia hic non agitur de munere docendi
Ecclesiae sed de communibus problematibus vitae humanae.

NUM. 2

In genere. Quidam Patres rogant ut tollatur enumeratio et de-
scriptio religionum aut ea amplietur, ne textus nimis superfi-
cialis videatur.

Enumeratio religionum omitti non potest quia talis omissio es-
set mutatio substantialis textus iam approbati. Descriptio autem
fusius explicari in brevi documento non potest. Ad finem enim
Declarationis consequendum haec brevis delineatio sufficere vi-
detur, quae tamen quoad particularia quaedam in novo textu
accuratius conscripta est.

P. 5, lin. 28: Loco «arcanae virtutis » dicatur « superioris vir-
tutis », quia vox «arcanum » tamquam magia intelligi posset.
Modus non accipitur. Arcanum enim significat absconditum et
mysteriosum, et minime ad magiam refertur.

P. 6, lin. 1: Loco « ac » dicatur « vel etiam », quia iuxta inve-
stigationes scientificas idea Summi Numinis magis diffusa erat
quam illa Patris.
Modus accipitur.

P. 6, lin. 1: Post «Patris» addatur mentio primitivorum et
animistarum qui hodiedum vivunt.

Modus ex parte accipitur, [ta ut novus textus sic sonet: p. 3,
linn. 27 sq.: «Iam ab antiquo u#sque ad tempus hodiernum apud
diversas gentes ... Summi Numinis vel etiam Patris. Quae per-
ceptio atque agnitio vitam earum intimo sensu religioso pene-
trant. Religiones vero...». Animismus vero non explicite no-
minatur cum non sit una religio, sed potius typus communis
plurium religionum, quae in variis gentibus inveniuntur.

18 — P. 6, lin. 5: Loco «mysterium divinum » dicatur « mystetium

divinitatis ».

Modus non accipitur, cum vox «divinum» sit magis generalis.

P. 6, linn. 5-17: Omittantur ea quae pertinent ad Hinduismum
et Buddh1smum quae nimis superficialia videntur.

Modus non accipitur. Esset enim mutatio substantialis textus
iam a Concilio approbati. Vide animadversiones generales.

P. 6, lin. 6: Loco «mythorum » ponatur alia vox (4 Patres).
Modus non accipitur. Nam « mythus » est forma cognitionis et
communicationis religiosae, de cuius valore docti consentiunt.
Terminus nil offensivi habet.

P. 6, lin. 10: Modo magis caute loquatur de divinitate et de
amore erga eam in Hinduismo (2 Patres).

Provisum est in novo textu. Datur quidem in Hinduismo devo-
tio stricte personalis ad Deum, quae a multis exercetur, immo
theoreticam agnitionem Dei personalis includit. Ut vero pateat
diversas esse « vias » in Hinduismo quae etiam diverse de Deo
et de vita religiosa sentiunt, diversae scholae per disiunctivum
«vel » distinguntur. Ita novus textus sonat: p. 6, linn. 9 sq.:
«vel per formas vitae asceticae vel per profundam meditatio-
nem, vel per refugium ad Deum cum amore et confidentia ».

P. 6, linn. 11 sq.: De Buddhismo textus ita emendetur: « In
Buddhismo secundum wvarias eius formas, radicalis insufficientia
mundi huius mutabilis agnoscitur, et via docetur qua homines,
animo devoto et confidente, sive statum perfectae liberationis
acquirere, sive, vel propriis conatibus vel superiove auxilio in-
nixi, ad summam illuminationem pertingere valeant ».

Modus accipitur, qui compositus est post consultationem cum
peritis tum christianis tum buddhistis; exhibet enim duas for-
mas Buddhismi scl. Hinayana et Mahayana.

P. 6, lin. 16: Loco «valeant » dicatur « valerent ».

Modus non accipitur, quia vox « valerent » esset forma irrealis;
exprimendus vero est conatus positivus qui per coniunctivum
praesentis exprimitur.

P. 6, lin. 19: Loco «occurrunt » dicatur « occurrere nituntur »
vel « occurrere conantur » {2 Patres).
Modus accipitur ut scribatur «occurrere #ituntur ».

P. 6, lin. 20: Addatur « Monotheismus Africae non obstantibus
superstitionibus viam religioni christianae paravit et facilitavit ».
Modus non accipitur, quia describenda est conditio religiosa,
non autem dispositio ad revelationem christianam recipiendam.

[15]

— P. 6, linn. 21 sq.: Plures Patres postulant ut firmius exprimantur

missio Ecclesiae atque plenitudo veritatis in Christo.

Modi accipiuntur, ita ut novus textus sic sonet: lin. 22: «An-
nuntiat vero, et annuntiare tenetur indesinenter Christum, qui
est “ via, veritas et vita” (lo. 14, 6), in quo homines plenitu-
dinem vitae religiosae inveniant, in quo Deus omnia sibi reconci-
liavit (cf. 2 Cor. 5, 19)».

P. 6, linn. 21-30: In incisum inseratur citatio Phil. 4, 8: « quae-
cumque sancta... quaecumque vera... »,

Modus non accipitur, quia citatio ista minime certo de valoribus
religionum agit.

P. 6, linn. 21-30: Textus ordinatius scribatur.

Modus accipitur; vide novum textum.

P. 6, lin. 25: Non placet «de variis salutis dispositionibus ».
Modus accipitur et citatio S. Irenaei propter ambiguitatem sup-
primitur,

P. 6, lin. 27: Dicatur «#llos modos agendi et vivendi, ila prae-
cepta... ».
Modus accipitur.

P. 6, lin. 28: Loco «proponit» ponatur «quae ipsa edocet »
vel « tenet et proponit» (2 Patres).
Modi accipiuntur et scribatur « temet ef proponit ».

P. 6, lin. 29: Addatur «baud raro referunt».
Modus accipitur.

P. 6, lin. 29: Addatur post «discrepent »: praesertim si ad
idololatricum cultum pertinent, referunt tamen...».

Modus non accipitur, quia hic specialis condemnatio idololatriae
non requiritur.

P. 6, lin. 31: Post «ut» addatur « sereno prudentique animo ».
Sic sonat novus textus: «ut cum prudentia et caritate ... ».

P. 6, lin. 31: Loco «per colloquia» dicatur «in colloquiis ».
Modus non accipitur, quia non videtur esse necessatius.

P. 6, lin. 33: Post «catholicae » addatur cautela « salvo exercitio
religionis catholicae ».

Ad cautelam iam provisum est in novo textu per vocem «cum
prudentia ». Insuper ad exprimendam obligationem exercitii reli-
gionis catholicae, loco « salva integritate fidei catholicae » dicitur
« fidem et vitam christianam testantes ».

P. 6, lin. 33: Modi rogant ut exprimantur agnitio et aestimatio
valorum illorum.
Modi acciptuntur ut post «inveniuntur » addatur « agroscant ».

P. 6, lin. 33: Addatur cautela circa bonam et rectam praepara-
tionem catholicorum ad colloquia et collaborationem.

Iam provisum est in novo textu, ubi « cum prudentia » additur;
vide responsionem ad 34.

P. 6, lin. 36: Addatur «ac valores religiosos ante impugnatio-
nem atheismi communistarum muniant ».
Modus non accipitur, quia de periculo atheismi agit schema 13.

AD NUM. 3

In genere. In hac Declaratione illa terminologia adhibenda est
quae vere correspondeat ei quae apud Muslimos adhibetur. Se-
cundum peritos in hac materia, loquendo de personis adhibenda
est vox « Muslimus », de ipsa vero religione vox « Islam» wvel
« religio islamica ». Textus ergo emendatur: p. 6, lin. 37 («De
religione islamica»); p. 7, lin. 5 «ad quem fides islamica»; p. 7,
lin. 16 «inter Christianos et Muslinos ».

P. 6, lin. 37: Loco «De Musulmanis » in titulo dicatur «De
religione islamica ».
Modus accipitur.

P. 6, lin. 37: Unus Pater proponit ut expressio « cum aestima-
tione » ad adorationem Muslimorum erga unicam Deum restrin-
gatur, cum omnia non aestimanda sint apud Muslimos.
Modus non accipitur. Hic enim Declaratio loqui incipit de reli-
gione stricte monotheistica erga quam iuste dicitur nos habere
aestimationem. Iam in Constitutione Dogmatica Lumen Gentium
expresse Muslimi signantur: « Se propositum salutis et eos am-
plectitur qui Creatorem agnoscunt, inter quos imprimis Musul-
manos, qui fidem Abrahae se tenere profitentes, nobiscum Deum
adorant, unicum, misericordem, homines die novissimo iudica-
turum » (N. 16).

P. 7, lin. 2: Post «terrae» addatur «cf. S. Greg. VII, Epist.
XXI, ad Anzir (al Nasir), regem Mauritaniae, PL 148, col. 450
et sq. ».

Modus accipitur et in nota ponitur.

P. 7, lin. 3: Post «allocutum » addatur « misericordem ».

(18]

— Modus accipitur cum iam in Constitutione Dogmatica Lumen

Gentinm inveniatur; vide supra, responsionem ad modum 42.

P. 7, lin. 3: Loco «cuius occultis etiam decretis » dicatur « cuius
inscrutabilibus etiam decretis » vel «cuius futuris etiam volun-
tatibus » (2 Patres).

Modi non accipiuntur. Non videntur esse necessatii.

P. 7, linn. 5-6: Loco «libenter sese refert» dicatur «libenter
affirmat sese referre »,

Modus non accipitur. Agitur enim de facto aliquo, minime autem
de interpretatione huius facti.

P. 7, lin. 7: Loco «tamen» dicatur « tantum ».
Modus non accipitur.

P. 7, lin. 8: Deleatur « virginalem ».

Modus non accipitur. Traditio popularis islamica acriter tenet
virginitatem Mariae ante partum, immo pluries in Corano legi-
tur Mariam virginitatem suam perpetue servavisse.

P. 7, lin. 13: Deleatur vox «ieiunium» quia ieiunium apud
Muslimos sensu nostro non existit.

Modus non accipitur; etsi apud Muslimos ieiunium alio modo
fit atque apud Christianos, ieiunium illud tamquam actus reli-
giosus ab eis habetur.

P. 7, lin. 13: Post «ieiunio» addatur «in eius praesentiam vi-
vere conantur, proximumque iuxta voluntatem Dei tractare stu-
dent ».

Modus non accipitur quia ad sensum in textu iam aliquomodo
reperitur.

P. 7, linn. 13-15: Plures Patres rogant ut haec sententia deleatur
(27 Patres), vel alio modo dicatur (8 Patres), vel saltem expun-
gantur voces «familialem » et «socialem» (12 Patres). Nam
Muslimi in ethica familiali a nobis valde discrepare videntur.
Modus ex parte accipitur ut dicatur: « Exinde vitam moralem
aestimant et Deum ... ».

P. 7, linn. 16-18: Loco « Quodsi in decursu ... exortae sint » dica-
tur « Quodsi in decursu saeculorum respublicae christianae pro
fide tuenda Musulmanis Europam impetentibus fortiter resiste-
runt »; ne videatur dissensiones et pugnae ex christianorum culpa
exortae esse.

R. — Modus non accipitur. In brevi declaratione non intrandum est in

processum historicum. Exhortatlo respicit ad futurum potius-
quam ad praeteritum.

P. 7, lin. 20: Loco «comprehensionem » dicatur « intelligen-
tiam » vel scribatur « ut ad comprehensionem mutuam et tandem
aliquando, opitulante Deo, ad veritatem...»

Modi non accipiuntur. Una enim ex parte comprehensio latius
patet quam intelligentia, alia autem ex parte additio in aequivo-
cationem duceret.

P. 7, lin. 23: In fine addatur «ad religiosos valores ab atheismo
militante defendant».

Modus non accipitur quia de periculis athe1sm1 agitur in sche-
mate 13.

AD NUM. 4

In genere. Rogatur ut totus numerus deleatur.

Ratio: non necessarius, ambiguus. :

Textus est a Concilio approbatus. Paragraphus de Iudae1s neces-
saria est in Declaratione de Ecclesiae habitudine ad religiones non
christianas propter integritatem Declarationis quae de omnibus
religionibus agere debet ad mentem Constltunoms de Eccle-
sia, n. 16.

Rogatur ut explicetur verus sensus verborum S. Pauli in 1 Thess.
« pervenit enim ira Dei super illos usque ad finem» (2, 16) et
aliorum locorum ex Sacra Scriptura ubi Tudaei vituperantur,
Ratio: textus harmonice componendus est cum doctrina 8, Pauli

in Rom. 11.

Munus populi antiqui in historia salutis est thema doctrinalis
totam Scripturam pervadens. Inde impossibile est, significationem
unius textus explicare separatim a tota doctrina biblica circa
Israel. In genere tamen, ad intelligendas illas duras. de Tudaeis
sententias sequentia principia applicanda sunt.

1) Multa dura verba non ut iudicia definitiva mtendebantur
sed ut minationes propheticae vocantes populum ad conversio-
nem, et ideo manent admonitiones ad nos christianos directae
quandocumque obliviscimur vocationis nostrae (v. g. Mz 3,
7-10; Act. 7, 51-33; Me. 8, 11-22).

2) Multae durae sententiae ad moderatores Iudaeorum re-

ferunt et ad eam partem incolarum Ierusalem, qui moderatores -

in reiectione Tesu sequebantur. Huic «pravae generationi»

[20]

Christus castigationem et punitionem praedixit, quae in destruc-
tione templi et civitatis culmen attingunt. Non vero licet ea
quae in istis sententiis continentur ad omnes generationes po-
puli iudaici applicare (Mz. 23, 29-39; 27, 25; 1 Thess. 2, 15;
Le. 19, 42-46).

3) Aliquae durae sententiae modo dramatico annuntiant
Synagogam sese excludisse a benedictionibus messianicis a Chri-
sto allatis eo quod Eum non accepit (Io. 1, 11; 8, 21-24; Act. 28,
23-29; Gal. 4, 25-26; Rom. 9, 30-31). Verum est ergo Israel iam
non esse sacramentum salutis pro mundo. Hoc factum tamen non
apte exprimitur per voces « reprobatus » vel « maledictus ». Sa-
cra Scriptura nos edocet amorem Dei populum ullum semper
sequi. Quod maxime exprimitur in cap. 11 ad Rom., ubi in v. 28
dicitur promissiones Dei patribus factas non esse retractatas.

Rogatur ut plena veritas de Iudaeis exhibeatur.

Ratio: in Sacra Scriptura non solum positiva de Iudaeis dicun-
tur sed etiam negativa.

Declaratio non intendit completam praesentationem aliarum reli-
gionum dare, sed solummodo normas pastorales et practicas, in
revelatione fundatas, praestare pro dialogo et cooperatione cum
aliis. In hoc sequitur Constitutionem de Ecclesia, cap. 2, n. 16,
ubi exhibentur rationes positivae quibus populi aliarum religio-
num cultores ad Ecclesiam Christi ordinantur. In hoc contextu
dicitur de Tudaeis (De Ecclesia, cap. 2, n. 16): « In primis quidem
populus ille cui data fuerunt testamenta et promissa et ex quo
Christus ortus est secundum carnem, populus secundum electio-
nem carissimus propter patres: sine poenitentia enim sunt dona
et vocatio Dei». Hic non agitur de plena veritate circa ITudaeos
et eorum religionem, sed de plena veritate circa ea quae Iudaeos
cum Ecclesia iungunt. Hoc principium applicatur in tota Decla-
ratione de religionibus non-christianis tractante (cf. responsum

ad 2).

P. 7, lin. 24: Loco tituli « De Tudaeis » dicatur « De Tudaismo ».
Ratio: ut clarius appareat hic agi de religione non de populo.
Modus accipitur ut dicatur « De religione iudaica ».

P. 7, lin. 25: Post «vinculi » addatur « specialis ».
Hoc in loco non videtur necessarium quia vinculum speciale in
toto. numero 4 explicatur.

P. 7, lin. 27: Rogatur ut loco « Abraham » ponatur « Abrahae ».
Ratio: exigentia grammatica.

R. — Modus accipitur.

61 — P. 7, lin, 27: Post « Abraham » inseratur « spiritualiter ».

R. — Modus accipitur. _

62 — P. 7, lin. 28: Deleantur verba «grato animo ».
Ratio: significatio non est clara. Posset intelligi ac si Tudaeis ho-

. diernis gratias agere debemus (2 Patres).

R. — Modus accipitur. ]

63 — P. 7, lin. 32: Loco «secundum fidem » ponatur «ex fide ».
Ratio: Textus ex Gal., in calce citatus, verba « ex fide » praebet.

R. — Modus non accipitur. Dicitur enim « secundum fidem » ad hanc
filiationem bene distinguendam ab alia filiatione, nempe secun-
dum carnem, Textus non citat Gal. ad litteram,

64 — P. 7, lin. 36: Loco «a populo» ponatur «pet populum » vel
«mediante populo» (3 Patres).
Ratio: Revelatio nobis non ab hominibus sed a Deo data fuit.

R. — Modus accipitur. Nunc dicitur « per populume illum ».

65 — P. 7, lin. 39: vox «nutriri » deleatur vel per «oriri ex » substi-
tuatur (2 Patres).
Ratio: Ecclesia non alimentis terrenis et humanis nutritur, sed
a Deo per Christum pascitur.

'R. — Modus non accipitur. Revelatio Veteris Testamenti fons vitae
spiritualis in Ecclesia manet, v. g. psalmi in liturgia.

66 — P. 8, lin. 2: Post «unum» inseratur «in Ecclesia ».
Ratio: ut vitetur falsa impressio ITudaeos et Gentes iam extra
Ecclesiam reconciliari, :

R. — Ut omnis ambiguitas tollatur, nunc dicitur « utraque i# Semetipso
fecisse unum ». Hoc magis correspondet textui citato ex Ep. ad
Eph.

67 — P. 8, lin. 13: Loco «magna parte » ponatur « maxima parte ».
Ratio non datur.

R. — Modus non accipitur. « Magna parte » videtur exprimere factum
historicum ab omnibus admissum.

68 — P. 8, lin. 14: Post «acceperunt » addatur «et non semel Chri-

stus Jesus eosdem obiurgavit quod diem visitationis suae non
agnovissent ».

Ratio: reiectio evangelii erat culpa, cuius punitio fuit excidium
Civitatis Sanctae et iudaicae nationis.

R. — Aperte, in spiritu autem huius Declarationis exprimi debet

[22]

a) secundum fidem catholicam, populum iudaicum, post reiec-
tionem Iesu ex parte lerusalem et Synagogae, non amplius esse
Ecclesiam Dei sicut fuit antea et .

b) secundum Scripturam multos Iudaeos tempore Apostolo-
rum adversarios Evangelii et eius diffusionis fuisse. Igitur sic so-
net textus: « Teste Sacra Scriptura, lerusalem tempus visitationis
suae non cognovit (cf. Le. 19, 44), atque Tudaei magna parte Evan-
gelium non acceperunt, immo non pauct diffusioni eius se oppo-
suerunt (cf. Rom. 11, 28). Nibidominus, secundum Apostolum,
Tudaei Deo, cuius dona et vocatio sine poenitentia sunt, adhuc
carissimi manent propter patres » {cf. Rom. 11, 28-29; ¢f. Const.
dogm. Lumen Gentium, A.A.S. 57 [1965], n. 1, p. 20).
Ratio qua bis versiculus Rom. 11, 28 citatur, in responsum ad 71
invenitur.

P. 8, lin. 15: Loco « sine poenitentia sunt » ponatur « retractata
non sunt ».

Ratio non datur. :

Modus non accipitur. Servetur enim terminologia biblica secun-
dum Vulgatam; cf. De Ecclesia, cap. 2, n. 16.

P. 8, lin. 16: Deleantur verba «carissimi manent propter pa-
tres » (2 Patres).

Ratio: Hic textus positivus ne citetur, si omittitur textus nega-
tivus S. Pauli «... ira Dei super illos usque ad finem ».

Non accipitur modus. In nova redactione (vide resp. ad 68)
aperte dicitur JTerusalem tempus visitationis non cognovisse et
non paucos Iudaeos tunc temporis adversarios Christi fuisse; cf.
etiam responsa ad 56 et 71.

P. 8, linn. 13-21: Sic sonet: « Iudaei tamen magna parte Evan-
gelium non acceperunt. Principes eorum Christum morti tradi-
derunt, cuius criminis responsabilitas non omnes et singulos in-
dividuos, sed populum hebraicum collective sumptum aliquo
modo afficit. Cum autem tota vacatio populi hebraici ad Chri-
stum tendebat, et cum Christus “ in propria venit, et sui eum
non receperunt ” (lo. 1, 11), populus hebraicus amplius non
est populus Dei; verus Israel, Israel novus, Israel Dei, Israel
iuxta fidem facta est Ecclesia (cf. Gal. 3, 29; 6, 16; Rom. 9, 6-8;
1 Cor. 10, 18). Nihilominus, Apostolo testante, Deo, cuius dona
et vocatio sine poenitentia sunt, adhuc carissimi manent propter
patres, etsi aliquando, secundum Evangelium, inimici propter
fideles » (ct. Rom. 11, 28).

Ratio: ut affirmatur responsabilitatem crucifixionis aliquo modo
populum iudaicum collective sumptum afficere. Insuper exhi-
beatur contentum totius versiculi (Romz. 11, 28), ubi Iudaei
dicuntur «carissimi propter patres» et etiam «inimici propter
VOS ».

Propositio ex parte accipitur in quantum in nova redactione
secundum exigentias Declarationis dicitur populum iudaicum non
iam esse Ecclesiam Dei, atque moderatores populi mortem Chri-
sti postulasse (cf. Resp. ad 68 et 80): Non accipitur tamen notio
responsabilitatis collectivae pro crucifixione, cf. resp. ad 80. Etiam
notandum est, versiculum Romz. 11, 28, ubi Iudaei «carissimi »
atque « inimici » nominantur, non ad litteram citatum esse; at-
tamen tota doctrina versiculi exhibetur. Qua propter bis in notis
referentia ad Romz. 11, 28 ponitur. In nova redactione, cf. resp.
ad 68, sermo est de Iudaeis qui tempore Apostolorum inimici
erant Evangelii. Non citatur totus versiculus quia pars ubi Iudaei
« inimici » vocantur ad tempus Apostolorum refert quando multi
Tudaei diffusioni Evangelii se opposuerunt, sed numquam ad po-
steriores generationes applicare potest; pars tamen ubi « carissi-
mi» propter patres dicuntur pro omnibus saeculis etiam nostris
temporibus valet: sine poenitentia enim sunt dona et vocatio Dei.
Cf. Constit. Dogm. Lumen Gentium, n. 16 « populus secundum
electionem carissimus propter patres ».

P. 8, lin. 21: Deleatur « adeo ».

Ratio: expressio est nimis fortis.

Modus non accipitur. Patrimonium commune Ecclesiae et Syna-
gogae permagnum est,

P. 8, linn. 21-26: Rogatur ut ad textum priorem revertatur (2
Patres).

Ratio: sufficit, ut habetur in textu priore, affirmatio patrimonii
recepti.

Modus non accipitur. Patrimonium commune non potest sup-
primi; hoc esset mutatio essentialis textus approbati.

P. 8, linn. 26-31: ut tota phrasis deleatur (3 Patres).

Ratio: repetitio in textu conciliari. Sufficit quod dicitur in con-
clusione, numero 5, pro omnibus sine distinctione.

Modus ut talis accipi non potest. Explicita reprobatio in hoc
loco a multis patribus conciliaribus expresse postulata, videtur
esse pars essentialis textus iam approbati. Attamen phrasi alio

loco ponitur ut ordinatio logica magis eluceat: reprobatio anti-
semitismi venit tamquam consequentia ex principiis antea positis.

P. 8, modi proponunt: lin. 29: ut « persecutiones » per «vexa-
tiones » substituatur; lin. 30: ut deleantur verba « sive olim sive
nostris temporibus » (2 Patres).

Ratio: ne interpretetur modo politico.

Interpretatio politica, quae in textu approbato iam fundamento
caruit, per novam redactionem et clarius et fortius excluditur.

Vide resp. ad 77.

P. 8, lin. 31: ut deleatur « damnat ».
Rationes: 1) ne discriminatio contra Iudaeos fortius repudiatur
quam descriminationes contra alios (2 Patres).

2) In documento Conciliari melius videtur vocabula condem-
nationis ad res heresim formalem spectantes reservare (1 Pater).

Modus accipitur.

P. 8, linn. 26-31: Sequentes novae phrases vel partes phrascos
proponuntur: '

4) « praeterea iniurias cuiuscumque generis sive physicas sive
morales oeconomicas ».
Ratio: gravis infuria oeconomica contra homines etiam usura.

b) «... contra ludaeos, et imprimis quos a christianis perpe-
tratas ... ».
Ratio: etiam christiani talia fecerunt, insuper nos contra quos-
dam Arabos defendere possumus, dicentes Ecclesiam velle suam
culpam agnoscere.

¢) «Synodus...: persecutiones contra Judaeos ubicumque
perpetratas propter eorum cultum vel religionem ex toto corde
deplorat et reprobat ».

Ratio: ut clarius appareat Concilium solummodo tractare de mu-
tuis relationibus inter religiones, remota omni associatione po-
litica.

d) « Quapropter iniurias hominum ubicumque inflictas severe
reprobans, Synodus, hominum fraternitatis universalis memor,
odia et persecutiones contra qualemcumque populum, sive olim
sive nostris temporibus perpetratas, deplorat et damnat ».
Ratio: ita vitatur omnis mentio Iudaeorum.

e) «Praeterea, dum iniurias hominibus ubicumque inflictas
severe reprobat, juxta genuinam doctrinam de christiana caritate,
Sancta Synodus, memor quoque huius patrimonii communis, men-

tem avertere non potest ab odiis et persecutionibus, sive olim sive
nostris temporibus, contra Iudaeis perpetratis ... ».
Ratio: ita vitatur repetitio qua textus laborare videtur.

f) Rogatur ut in novo textu inseratur Ecclesiam reprobare

omnes persecutiones in quosvis homines.
Ut omnis falsa interpretatio vitetur, textus emendatus expri-
mere debet:

a) motivum reprobationis antisemitismi esse caritatem chri-
stianam;

b) reprobationem ad omnia tempora, etiam hodiernum, ap-
plicari, eo modo tamen quo nemo ad praesentem inter nationes
conflictum cogitare possit.

¢) Ecclesiam reprobare omnes persecutiones in quosvis ho-
mines.

Sic sonat textus emendatus: « Praeterea Ecclesia quae ommnes
persecutiones in quosvis homines reprobat, memor communis
cum Iudaeis patrimonii, nec rationibus politicis, sed religiosa
caritate evangelica impulsa, odia, persecutiones, antisemitismi ma-
nifestationes, quovis tempore et a quibusvis in Iudaeos babita,
deplorat ».

P. 8,lin. 32 - P. 9, lin. 4: Unus Pater rogat ut prior textus resti-
tuatur, alii rogant ut tota paragraphus deleatur (3 Patres).
Ratio: periculosum, doctrina non est certa.

Modus reiicitur. Textus a Congregatione Generali approbatus re-
tinendus est cum modificationibus infra allatis.

P. 8, linn. 32-35: Modi rogant:

a) ut deleatur textus.

Ratio: admonitio superflua et odiosa.

b) ut referentia ad praedicationem et catechesim substituatur
per verba, « ne ... quis aliquid agat vel dicat » aut alia huiusmodi
(2 Patres).

Ratio: ne insinuetur praedicatores christianos in hac re defecisse.
¢) ut clarius dicatur Ecclesiam in sua praedicatione numquam

odium docuisse (2 Patres).

Ratio: ne falsae accusationi contra Ecclesiam ansa praebeatur.

d) loco « Iudaeos » ponatur « qualemcumque populum ».
Ratio: ne specialis mentio fiat Tudaeorum.

In nova redactione admonitio facta est modo magis positivo: ex-
primitur enim principium theologicum omnis praedicationis. Sic
sonat textus: « Ideo curent omnes ne in catechesi et in Verbi Dei

praedicatione habenda quidquam doceant, guod cum veritate evan-
gelica et Spiritu Christi non congruat ». Nunc insistit textus in
factis historicis, id quod nonnulli modi postulant, et ideo haec
sententia posita est post incisum quo facta historica recoluntur.
Insuper ex historia praedicationis christianae patet hanc admo-
nitionem non superfluam esse.

P. 8, linn. 35-37: Deleantur verba: «numquam populus judai-
cus ... exhibeatur » (8 Patres).

Ratio: doctrina non certa, periculosa, contradicta in Evangelio.
Argumentatio multorum Patrum (vide modum 82, b) sequens est:
quoad deicidium:

1) Quod populus iudaicus, qua populus, per moderatores
suos, reus materialis deicidii evaserit, patet: Christus enim, Dei
Filius, ab eis interfectus est, sicuti asserit ipse S. Paulus: « Qui
et Dominum occiderunt Iesum » (1 Thess. 2, 15).

2) Quod aliqui saltem ex moderatoribus etiam formalis dei-
cidii rei fuerint, indubium est, nec prudenter negari potest, ob
verba Domini: «Si opera non fecissem in eis, quae nemo alius
fecit, peccatum non haberent; nunc autem viderunt et oderunt et
me et Patrem meum » (lo. 153, 24).

quoad reprobationem:

Quod populus iudaicus, qua populus, reprobatus fuerit, patet
in parabola vineae (M¢. 21, 34-36), cuius conclusionem Dominus
ipse ita formulat: «Ideo dico vobis, quia auferetur a vobis re-
gnum Dei et dabitur genti facienti fructus eius ».

Delenda sunt cetera, quae, etsi omnino vera, in contextu
tamen possent insinuare quandam ijustificationem sceleris sacer-
dotum et principum iudaeorum, inde quis a pari arguere posset
ad iustificationem ipsius Iudae traditoris, quem Dominus « filium
perditionis » nuncupavit (fo. 17, 12).

- Textus a Concilio approbatus quoad substantiam mutari non

potest.

Praeterea argumenta quibus culpam deicidii et reprobationem
populi iudaici probare conantur, valida non sunt. Verum est Sy-
nagogam a benedictionibus messianicis a Christo allatis se exclu-
disse, sed hoc non evenit directe quia moderatores ITudaeorum
Iesum morti tradiderunt sed quia in Iesum per Apostolos praedi-
catum credere noluerunt.

In specie, in I Thess. 2, 15 non loquitur S. Paulus de populo
iudaico ut sic, sed de auctoritatibus in Ierusalem et Iudaea, qui

Tesum fidelesque persecuti sunt, et in quibus haeredes eorum
videt qui olim prophetas occiderunt (cf. Mg 23, 30-32; Act. 7,
51-52). Verba Christi in Ioann. 15, 24 referunt ad peccatum
eorum, moderatorum et turbae, qui Eum interficere intenderunt.
Hos viros S. Ioannes saepe « Iudaeos » nominat. Sed neque in
Quarto Evangelio nec in ullo alio loco in Novo Testamento pec-
catum eorum qui Christum interfecerunt tamquam peccatum dei-
cidii formalis praesentatur. Secundum auctores sacros, inimici
Christi, quantacumque eorum culpa fuerit, se Sanctum Israel in-
terficere non noverunt (cf. Acz. 3,17; 13, 27; 1 Cor. 2, 8), etiam-
si hoc tribui potest caecitati eorum et duritiae cordis. Insuper in
parabola de vinea (M¢. 21, 33-45) Dominus auctoritates populi,
non vero populum ipsum minatus est, quod ita ab auditoribus
intelligebatur: « Cum audissent principes sacerdotum et phari-
saei parabolas eius, cognoverunt quod de ipsis diceret » (Mez. 21,
45).

P. 8, linn. 37-40: Deleantur verba: « Fa enim quae in passione ...
possunt » (10 Patres).

Ratio: doctrina non certa, periculosa, contradicta in Evangelio.
Textus a Congregatione Generali approbatus quoad substantiam
mutari non potest.

P. 8, linn. 37-40: Sequentes emendationes propositae sunt.

a) addatur: « Attamen ex Evangelio testimonio negari non
potest populi iudaici principes et sacerdotes nec non populum
jerosolimitanum ab iisdem excitatum damnationem et mortem
Tesu Christi decrevisse et a Pilato exegisse » (3 Patres).

Ratio: Praetermittere non licet historiam evangelicam.

b) ita corrigatur: « .. numquam omnes ludaei, individuali-
ter, ut reprobati aut formalis deicidii rei exhibeantur. Fa enim
quae in passione Christi perpetrata sunt minime omnibus Iudaeis
tunc viventibus, multo minus hodiernis imputari possunt» (34
Patres).

Rationes dantur supra ad modum 80.

c) ita cortrigatur: « ... numquam singuli Tudaei vt reprobati
vel maledicti aut deicidii rei, nec gens iudaica ut definitive repro-
bata vel maledicta exhibeantur. Ea enim quae in passione Chri-
sti perpetrata sunt minime omnibus Iudaeis tunc viventibus,
multo minus hodiernis imputari possunt; reprobatio autem Israel
nonnisi ad tempus est, “ donec impleantur tempora nationum ”
(Le. 21, 24) ».

[28]

Ratio: non possumus populi iudaici ad tempus reprobationem
tuto negare, nec eum a culpa deicidii penitus liberare.

d) ita cotrigatur: « Numgquam populus iudaicus ut gens re-
probata vel maledicta aut deicidii rea exhibeatur, textus V. et
N. T. in quibus ITudaei merito exprobantur cum caritate intra
veritatem interpretando nec eis ad iniuriam abutendo ».

Ratio: magis consentaneum Evangelio.

e) « Omnes Ecclesiae filii sedulo curent, ne in catechesi tra-
denda et in verbi Dei praedicatione quidquam dicant aut doceant,
quod veritati evangelicae et spiritui Christus minus congrueret
guodque in cordibus fidelium odium aut despectionem erga
Tudaeos gignere possit. Absit ut Tudacos alicui liceret tamquam
reprobatos et maledictos, aut etiam deicidii reos exhibere, proin-
de ac si id ex veritate evangelica sequeretur. Ea enim quae in
passione Christi perpetrata sunt minime omnibus filiis Israel tunc
viventibus, multo minus Iudaeis hodiernis imputari possunt ».
Ratio: ut mentio fiat veritatis evangelicae et, secundo, ut vi-
tetur quaestio de culpa collectiva,

f) addatur: « nam secundum Evangelia, auctoritates Tudaeo-
rum, parsque incolarum Ierusalem illius temporis, mortem Chri-
sti urgendo, responsabilitatem sanguinis eius super se et super
filios suos invocaverunt ... ».

Ratio: magis fidelis Evangelio.

g) omittatur «aut deicidii rea»; tunc habeatur: «Ea enim,
quae ... perpetrata sunt, minime singulis Iudaeis tunc viventibus,
multo minus hodiernis imputari possunt culpa personali ».
Ratio: ita vitatur quaestio culpae collectivae.

h) addatur: « Verum est populum iudaicum, ut patet ex
Evangeliis, quamdam responsabilitatem socialem, eo quod Chri-
stum reiicisset, habuisse, quae quidem suam habuit sanctionem
in facto historico, a Christo ipso praedicto, obrutionis sanctae
civitas Ierusalem et dispersionis populi Israel »,

Ratio: Responsabilitas socialis patet ex verbis Christi (cf. M. 23,
37 sq.; 21, 3341 ...).

7) ita corrigatur: «... tamen ea quae in passione Eius perpe-
trata sunt nec omnibus indistinctim Iudaeis tunc viventibus, nec
Tudaeis hodiernis imputari possunt. Licet autem Ecclesia sit no-
vus populus Dei, Tudaeis tamen neque ut a Deo reprobati ... ».
Ratio: ita clare dicitur Ecclesiam esse verum Israel atque stylus
rhetoricus omnino vitatur,

R. — Ad satisfacienda desideria Patrum textus, quamvis substantiali-

ter servatus, emendatus est ut quinque difficultatibus respon-
deat:

1. Instandum est in veritate evangelica.

2. Agnoscendum est ctimen ab auctoritatibus Tudaeorum
commissum in mortem Christi urgendam.

3. Cavendum est ne condicio populi iudaici in oeconomia
salutis post Christi mortem eadem videatur ac antea, etsi culpa
collectiva eiusdem populi in ipsa morie Christi admitti non po-
test. Quapropter novus textus dicit: «Liceat autem Ecclesia sit
novus populus Dei, Tudaei tamen ...», et non amplius loquitur
de ipso populo iudaico, sed de Iudaeis, qui omnes «indistinc-
tim » in morte Christi partem non habuerunt. Hos tamen modos
accipiens, Secretariatus ad christianorum unitatem fovendam mi-
nime decernere intendit quonam sensu populus iudaicus manet,
iuxta verba Constitutionis dogmaticae De Ecclesia, n. 16: «po-
pulus secundum electionem carissimus propter patres ».

4, Evitanda est quaevis formulatio quae rhetorica videri
posset. Sic accipitur modus qui loco «minime..., multo mi-
nus...» proponit «nec... nec...».

5. Plures Patres rogaverunt ut expungantur vel saltem accu-
ratius explanentur vetba «aut deicidii rea», quia eis haec locu-
tio ambigua videbatur. Ceterum, apud quosdam, admiratio quae-
dam excitata est circa haec verba ac si Ecclesia Catholica non
amplius docere videretur, Illum qui pro nobis interfectus est
revera esse Filium Dei.

Illis quidem attente perpensis, Secretariatus ad christianorum
unitatem fovendam existimavit verba illa deleri posse cum ad
substantiam textus reapse non pertineant. Idea enim eadem iam
reperiebatur in linn. 37-40: « Ea enim quae in passione perpe-
trata sunt minime toti populo tunc viventi, multo minus hodietno
populo imputari possunt ». Quae essentialiter in nova redactione
servatur,

In his lineis affirmatur veritas historica, insimul autem asse-
veratur responsabilitatem Tudaeis imputari non posse; immo de-
claratur eos minime esse reprobatos vel maledictos. Verba tamen
«aut deicidii rei» omissa sunt propter sequentes rationes.

a) Vox «deicidium », in quovis contextu, odiose sonat.
Quapropter appellationes sicut «deicida» (« Gottesmér-
der», «Christkiller», «peuple déicide» et expressiones
aequivalentes) e vocabulario christiano omnino proscribi de-
bent.

[30]

b) Praeterea vox « deicidium » falsas interpretationes theo-
logicas gignere potest. Quae falsae interpretationes iamn ortae
sunt et ansam praebuerunt difficultatibus tam in actione pa-
storali in genere quam in dialogo oecumenico cum aliquibus
Ecclesiis.

Proinde omnibus consideratis, sic sonat novus textus:

« Etsi auctoritates Tudaeorum cum suis asseclis mortem Chri-
sti urserunt (cf. Io. 19, 6), tamen ea quae in passione Eius pet-
petrata sunt, #ec omwuibus indistinctim Iudaeis tunc viventibus,
nec Iudaeis hodiernis imputari possunt. Licet autem Ecclesia sit
novus populus Dei, ludaei tamen negue ut a Deo reprobati neque
ut maledicts ( )y exhibeantur, guasi hoc ex Sacris Litteris
sequattr ».

P. 8, lin. 40 - p. 9, lin. 4: Textus deleatur (6 Patres).

Ratio: sententia debilitare videtur culpabilitatem Iudaeorum,
Non accipitur modus. De morte Domini tractari nequit quin
mentio fiat de peccatis mundi et de salute generis humani
per crucem acquisita.

P. 8, linn. 40 sq.: Scribatur melius: « Ceterum Christus, ufi sem-
per tenuit et tenet Ecclesia, propter peccata omnium hominum
voluntaric passionem suam et mortem immensa caritate obiit,
ut omnes salutem consequantur; Ecclesiae praedicantis...».
Ratio: Ut omnino vitetur confusio inter quaestionem histori-
cam et theologicam, i. e. inter causam efficientem et causam fi-
nalem.

Modus accipitur.

P. 9, lin. 3: Loco «Christi » ponatur «in qua Agnus Dei pec-
catum mundi tulit ».

Ratio: Ubi de cruce Domini sermo est, etiam peccatum mundi
nominetur.

Modus non accipitur. Phrasis praecedens iam de peccatis om-
nium hominum loquitur.

P. 9, lin. 4: Addatur in fine: «Nolit Concilium in his quae de
Hebraeis dicuntur, significare et interpretare omnia quae in
Sacris Scripturis tum Novi tum Veteris Testamenti ad ipsos
referuntur ».

Ratio: Veritas partialis periculosa est.

Modus non accipitur. Patet ex intentione Declarationis pluries
expressa, numerum 4 non esse tractationem completam doctri-

nae biblicae de Iudaeis, sed solummodo fundamentum theolo-
gicum et pastorale pro dialogo praebere.

P. 9, linn. 6-9: Invocatio Dei ut Patris non est possibilis, nisi
prius fundamentum vinculi naturalis inter homines agnoscimus:
Suggeritur ut n. 5 ita fere incipiat: « Sicut nequimus Deo reve-
lanti in Christo credere, nisi eum Creatorem in animis omnium
hominum agentem scimus recognoscere; ita nec possumus Deum
omnium Patrem invocare, si erga quosdam...».

Modus non accipitur quia ad argumentum non pertinere videtur.

P. 9, lin. 9-12: Nexus sententiae clare non apparet.

Modus accipitur et textus emendatus ita sonat: « Habitudo ho-
minis ... fratres adeo connectuntur #t scriptura dicat: Qui non
diligit, non novit Deum» (1 Io. 4, 8).

P. 9, linn. 37 sq.: Rogatur ut fortius conscribatur damnatio cuius-
vis discriminationis vel vexationis quia valde exspectatur haec
damnatio maxime ab eis qui persecutionem patiuntur.

Modus accipitur ita ut textus novus sonet: « Ecclesia igitur
guamvis hominum discriminationess aut vexationemz stirpis vel
coloris, conditionis vel religionis causa factam tamquam a Chri-
sti mente alienam, reprobat ».

P. 9, linn. 37 sq.: Rogatur ut modo universaliore ac fortiore
exprimatur damnatio persecutionum ut in n. 4 reprobatio anti-
semitismi expungi possit.

Ad damnationem fortiorem quod adtinet, provisum est in novo
textu; vide modum praecedentem; reprobatio autem specifica
antisemitismi in n. 4 ad substantiam textus approbati pertinet;
ideo expungi non potest.

EMENDATIONES ADMISSAE SECUNDUM MODOS
A PATRIBUS INTRODUCTOS

NUM. 1

1 — Pag. 5, linn. 3-5: Ecclesia attentius considerat quae sit sua ha-

bitudo ad religiones non-christianas.

2 — Pag. 5, linn. 5-9: In suo wmunere unitatem et caritatem inter

bomines, immo et inter gentes, fovendi ea imprimis bic consi-

derat quae hominibus sunt communia et ad mutuum consortium
ducunt.

— Pag. 5, linn. 22-26: ... quid sit homo, quis sensus et finis vitae

nostrae, quid bonum et quid peccatum, quem ortum babeant
dolores et quem finem, quae sit via ad veram felicitatem obti-
nendam ...

NUM. 2

Pag. 5, lin. 32 - Pag. 6, lin. 5: Iam ab antiquo usque ad tempus
hodiernum apud diversas gentes invenitur quaedam perceptio
illius arcanae virtutis, quae cursui rerum et eventibus vitae hu-
manae praesens est, immo aliquando agnitio Summi Numinis
vel etiam Patris. Quae perceptio aique agnitio vitam earum
intimo sensu religioso penetrant.

Pag. 6, linn. 12-16: (in Hinduismo) ... liberationem quaerunt ab
angustiis nostrae conditionis ve! per formas vitae asceticae vel
per profundam meditationem, vel per refugium ad Deum cum
amore et confidentia. :

Pag. 6, linn. 16-22: In Buddhismo secundum varias eius for-
mas radicalis insufficientia mundi huius mutabilis agnoscitur et
via docetur qua homines, animo devoto et confidente, sive statum
perfectae liberationis acquirere, sive, vel propriis conatibus vel
superiore auxilio innixi, ad summam illuminationem pertingere
valeant.

Pag. 6, linn. 24-26: ... inquietudini cordis hominum variis mo-
dis occurrere nituntur proponendo vias, doctrinas ...

Pag. 6, linn. 30-35: ( ) Sincera cum observantia considerat
illos modos agendi et vivendi, #lla praecepta et doctrinas, quae,
quamvis ab iis quae ipsa fenet et proponit in multis discrepant,
haud raro referunt tamen radium illius Veritatis, quae illuminat
omnes homines.

Pag. 6, linn. 35-39; Annuntiat vero, et annuntiare tenetur inde-
sinenter Christum, qui est «via, veritas ct vita» (Io. 14, 6), in
quo homines plenitudinem vitae religiosae inveniant, in quo
Deus omnia sibi reconciliavit.

Pag. 6, lin. 40 - Pag. 7, lin. 4: Filios suos igitur hortatur, ut
cum prudentia et caritate per colloquia et collaborationem cum
asseclis aliarum religionum, fidem et vitam christianam testantes,
illa bona spiritualia et moralia... agnoscant, servent et promo-
veant. ' S

NUM. 3

Pag. 7, linn. 5-6: Ecclesia cum aestimatione quoque Musli-
mos respicit .., '

Pag. 7, linn. 6-9: ... qui unicum Deum adorant, viventem et
subsistentem, misericordem et omnipotentem, Creatorem caeli
et terrae’ (cf. S. Greg. VII, Epist. XXI ad Anzir (Nacir), regem
Mauritaniae, PL. 148, col. 450 s.).

Pag. 7,linn. 11-12: ... ad quem fides islamica libenter sese refert.
Pag. 7, lin. 13: Iesum ... ut prophetam tamen venerantur...

Pag. 7, linn. 18-20: Exinde vitam moralem agestimant et Deum
maxime in oratione, eleemosynis et iefunio colunt. { )

Pag. 7, linn. 22-24: Quodsi in decurs# saeculorum inter Christia-
nos et Muslimos non paucae dissensiones et inimicitiae exor-
tae sint ...

NUM. 4

Pag. 7, linn. 32-33: ... quo populus Novi Testamenti cum stirpe
Abrahae spiritualiter coniunctus est,

Pag. 8, linn. 1-3: Quare nequit Ecclesia oblivisci se per po-
pulazmz llum, quocum Deus...

Pag. 8, linn. 7-10: ... Christum, Pacem nostram, per crucem
Tudaeos et Gentes reconciliasse et utraque in Semetipso fecisse
unum.

Pag. 8, linn. 22-25: Teste Sacra Scriptura, Ierusalem tempus
visitationis suae non cognovit’ (cf. Lc. 19, 44), atque Tudaei
magna parte Evangelium non acceperunt, immo non pauci diffu-
sionis eius se opposuerunt” (cf. Rom. 11, 28).

Pag. 8, linn. 26-28: Nibilominus, secandum Apostolum, Iudaei
Deo, cuius dona et vocatio sine poenitentia sunt, adhuc caris-
simi manent propter patres” (cf. Rom. 11, 28-29; cf. Const.
Dogm, Lumen Gentium, A.A.S., 57 [1965], n. 1, pag. 20).
Pag. 8, lin. 38: Sententia in textu approbato quae sic legebatur:
« Praeterea iniurias hominibus ... deplorat et damnat», aliqui-
bus emendationibus admissis, versus finem paragraphi nunc col-
locatur.

Pag. 9, lin. 1: Sententia in textu approbato quae sic legebatur:
«Ideo curent omnes... gignere possit», aliquibus emendatio-
nibus admissis, ad finem alineae nunc collocatur.

— Pag. 9, linn. 1-5: Etsi auctoritates Iudacorum cum suis asseclis

mortemn Christi urserunt® (cf. Io. 19, 6), tamen, ea quae in pas-
sione Eius perpetrata sunt nec omnibus indistinctine Iudaeis tunc
viventibus, »#ec Iudaeis hodiernis imputari possunt.

Pag. 9, linn. 5-9: Licet autem Ecclesia sit novus populus Dei,
Tudaei tamen neque ut a Deo reprobati neque ut maledicti ()
exhibeantur gquasi hoc ex Sacris Litteris sequatur.

Pag. 9, linn. 9-12: Ideo curent omnes ne in catechesi et in
Verbi Dei praedicatione babenda quidquam doceant, quod cum
veritate evangelica et spiritu Christi non congruat.

Pag. 9, linn. 13-19: Praeterea, Ecclesia, quae omnes persecutio-
nes in quosvis homines reprobat, memor communis cum ludaeis
patrimonii, nec rationibus politicis sed religiosa caritate evan-
gelica impulsa, odia, persecutiones, anmtisemitismi manifestatio-
nes, quovis tempore et a quibusvis in Tudaeos habita, deplorat ( ).

Pag. 9, linn. 20-24: Ceterum Christus, #/i semper tenuit et
tenet Ecclesia, propter peccata omnium voluntarie passionem
suam et mortem immensa catitate obiif, ut ommnes salutem con-
sequantur.

NUM. 5

Pag. 9, linn. 31-34: Habitudo hominis ad Deum Patrem et habi-
tudo hominis ad homines fratres adeo connectuntur, u¢ Scriptu-
ra dicat: «qui non diligit, non novit Deum » (1 lo. 4, 8).

Pag. 9, linn. 40-41 - Pag. 10, linn. 1-3: Ecclesia igitur quamvis
hominum discriminationes aut vexationems stirpis wvel coloris,
condicionss vel religionis causa factam tamquam a Christi mente
alienam, reprobat. Proinde, Christifideles ...

QUAESITA

I. An placeat expensio facta a Secretariatu ad christianorum unitatem

fovendam circa modos paragraphum primam respicientes ita ut loco
textus approbati legatur textus emendatus eiusdem: « Nostra aetate,
in qua genus bumanum » (p. 5, lin. 1) usque ad « ex quo ortum
sumimus et guo tendimus » (p. 3, lin. 30).

I1. An placeat expensio facta circa modos paragrapbum secundam respi-

cientes ita ut loco textus approbati legatur textus emendatus eiusden::

« Lam ab antiguo usque ad tempus hodiernum » (p. 5, lin. 32) usque
ad « qui apud eos inveniuntur agnoscant, servent el promoveant »
{p. 7, lin. 4).

II1. An placeat expensio facta circa modos paragrapbum tertiam respi-
cienies ita ut loco textus approbati legatur textus emendatus edus-
dem: « Ecclesia cum aestimatione » (p. 7, lin. 5) usque ad « et liber-
tatem communiter tueantur et promoveant » (p. 7, lin. 29).

IV. An placeat expensio facta circa modos primae partis paragraphi
quartae respicientes (p. 7, lin. 24 - p. 8, lin. 38) ita ut loco textus
approbati legatur textus emendatus eiusdem: « Mysterium Eccle-
siae perscrutans » (p. 7, lin. 30) usque ad « fovere vult et commen-
dare » (p. 8, lin. 38).

V. An placear expensio modorum in paragrapho quarta facta ita ut ad
p. 9, lin. 1 usque ad lin. 5 nunc legatur: « Etsi auctoritates Iudaeo-
rum cum suis asseclis mortem Christi urserunt”, tamen ea guae
in passione Eius perpetrata sunt nec omnibus indistinctim Tudaeis
tunc viventibus, nec Tudaeis hodiernis imputari possunt ».

VI. An placeat expensio modorum in paragrapho quarta facta ita ut ad
p- 9, lin. 5 usque ad lin. 9, nunc legatur: « Licet autem Ecclesia
sit novus populus Dei, Tudaci tamen neque ## a Deo reprobati neque
ut maledicti exhibeantur, quasi hoc ex Sacris Litteris sequatur ».

VIL. An placeat expensio modorum in paragrapho gquarta facta ita wut
ad p. 9, lin. 9 usque ad lin. 26 nunc legatur: « Ideo curent omnes
ne in catechesi et in Verbi Dei praedicatione habenda guidquam do-
ceant, quod cum veritate evangelica et spiritu Christi non congruat,
Praeterea, Ecclesia, quae omnes persecutiones in quosvis homines
reprobat, memor communis cam ludaeis patrimonii, nec rationibus
politicis sed religiosa caritate evangelica impulsa, odia, persecutio-
nes, antisemitismi manifestationes, quovis tempore et a quibusvis
in Iudaeos habita, deplorat. Ceterum Christus, uti semper tenuit et
tenet Ecclesia, propter peccata omnium hominum voluntarie passio-
nem suam ef mortem immensa caritate obiit, ut omnes salutem con-
sequantur. Ecclesice praedicantis ergo est annuntiare crucem Christi
tamquam signum universalis Dei amoris et fontem omnis gratiae ».

VIIL. An placeat expensio facta circa modos paragraphum quintam respi-
cientes ita ut loco textus approbati legatur textus emendatus efus-
dem: « Nequimus vero Deum omnium Patrem invocare » (p. 9,
lin. 28) usque ad « ita ut vere sint filii Paliris qui in caelis est »
(p. 10, lin. 9).

4%

QUAESITUM GENERALE

An placear expensio facta a Secretariatu ad christianorum unitatem foven-
dam circa modos integrum schema Decreti de Ecclesiae habitudine
ad religiones non christianas respicientes.

Em.mus P. D. AUGUSTINUS carp. BEA

2 - RELATIO SUPER SCHEMA DECLARATIONIS
« DE ECCLESTAE HABITUDINE AD RELIGIONES
NON-CHRISTIANAS » *

Venerabiles Patres,

Nonnisi brevissime ' quaedam animadvertere liceat ante votationem
modorum qui relate ad schema Declarationis « De Ecclesiae habitudine
ad religiones non-christianas » propositi sunt. Secretariatus ad Christia-
norum Unitatem fovendam grato animo omnes propositiones accepit
et diligenter ac sincere * eas examinavit, sed, ut fere fieri assolet, alios
quidem accipiendos alios autem non accipiendos iudicavit. Criterium
autem in hoc examine petficiendo nullum aliud fuit, guam® ut schema
quidem, quantum fieri possit, clarius et accuratius evaderet, servato ta-
men fideliter quoad rem textus tenore a Vobis anno elapso magna suf-
fragiorum parte approbato ...}

In primis tribus capitibus, intentio Declarationis nobis clarius nunc
expressa videtur. Finis Declarationis, enim, ad id non tendit”’ ut expositio
completa religionum necnon divergentiae earum inter se et cum religione
catholica proponantur. Potius, Sacra Synodus per hanc Declarationem
vinculum inter homines et religiones tamquam fundamentum dialogi et
cooperationis ostendere vult. Igitur magis attenditur ad ea quae homines
contungunt et ad mutuum consortium ducunt.® Procedendum est, sane,
cum prudentia, sed etiam cum fiducia et caritate. Modi et observationes
a vobis propositae nobis adiutorium magnum praestabant ut Declaratio,
per quam Ecclesia Catholica dialogum fratetnum cum magnis religioni-
bus non christianis nunc primo proponit, huic fini magis correspondeat.

* Hutusmodi fasciculus Patribus distributus fuit in congregatione generali 146,
die 11 octobris 1965.

Caput quartum ..." maiorem attentionem postulavit tum propter pon-
dus ...* quaestionis in eo tractatae tum propter multas et diversas observa-
tiones ..." hac in re propositas.’ Hanc igitur methodum Secretariatus in
hac materia tractanda sibi proposuit: Praeter accuratum examen modorum
propositorum in diuturnis discussionibus peractum, etiam plura itinera
suscipienda iudicavimus ad contactus habendos cum membris S. Hierat-
chiae catholicae et non catholicae variarum illarum Regionum, in quibus
ob hoc schema anno elapso maiores ortae sunt difficultates. Qui omnes co-
natus eo maxime spectabant: 1) Ut praecaverentur, quantum fieri possit,
minus rectae interpretationes doctrinae theologicae in schemate propo-
sitae. 2) Ut natura exclusive religiosa schematis clare exprimeretur, ita
ut omni ope via ad quamcumque interpretationem politicam ..." praeclu-
deretur.

1) Quantum ad hoc #ltimumne * punctum Secretariatus censuit in per-
secutionibus contra ITudaeos reprobandis hutus reprobationis motiva
clare exprimenda esse, insertis sequentibus verbis ..."”: « Ecclesia non
rationibus politicis sed religiosa caritate evangelica impulsa ... deplorat »,
et addita ..."* simul reprobatione cuinscumgue persecutionis contra quos-
vis homines motae. Proinde textus nunc sic habet: « Praeterea Ecclesia,
quae omnes persecutiones in quosvis homines reprobat, memor commu-
nis cum Iudaeis patrimonii, non rationibus politicis, sed religiosa caritate
evangelica impulsa, odia, persecutiones, antisemitismi manifestationes,
quovis tempore et a quibusvis in [udaeos habita deplorat ». ..." Sperare
liceat hoc tandem ™ modo praeter ™ iteratas declarationes, omnem de-
creti interpretationem politicam a quacumque demum parte oriundam
definitive excludi vel saltem eius falsitatem clare demonstrari.

2) Quantum autem ad claritatem theologicam, hoc unum explicite
memorare liceat, punctum scilicer difficillimum schematis respiciens
quaestionem responsabilitatis Tudaeorum pro iis, quae in Passione Do-
mini perpetrata sunt. Ut explicatio mea ® clara evadat, primum lego
novum textum, uti nunc a Secretariatu proponitur ...": « Etsi auctoritates
Tudaecorum cum suis asseclis mortem Christi urserunt (cf. To. 19, 6),
tamen ea quae in Passione Eius perpetrata sunt, nec omnibus indistinc-
tim Judaeis tunc viventibus, nec Iudaeis hodiernis imputari possunt.
Licet autem Ecclesia sit novus populus Dei, Tudaei tamen neque ut a Deo
reprobati neque ut maledicti exhibeantur, quasi hoc ex Sacris Litteris
sequatur » ... Ex hoc textu clare apparet: 1) Schema veritatem evange-
licam omnino servat et exponit. 2) Simul excludit iniustas affirmationes
et accusationes indistinctim contra omnes Tudaeos tunc viventes ac con-
tra ludaeos nostri temporis prolatas, scilicet eos omnes damnationis
Domini reos et ideo a Deo reprobatos et maledictos esse. 3) Concilium

omnes hortatur, ut hac in re catechesis et praedicatio cum veritate evan-
gelica et spiritu Christi congruant.

Ex comparatione huius textus cum textu a Vobis anno elapso appro-
bato id etiam apparet, Secretariatum expressionem « deicidii rea » e
textu expungendam proponere. Cur? Notum est, difficultates et con-
troversias, ac si scilicet schema Evangelio contradicat, de facto maxime
ex usu huius vocis ortas esse. Alia ex parte cuique textum nuper lectum
et explicatum legenti patet, resz quam hac voce in priori textu expri-
mere intendebamus, accurate et complete exprimi. Scio equidem ab ali-
quibus huic voci magnum pondus psychologicum, quod dicitur, tribuli,
Dico tamen: si eadem vox in tot regionibus perperam intellegitur, ea-
dem autem res aliis atque aptioribus verbis clarius exprimi valet, nonne
prudentia pastoralis et caritas christiana prohibent, ne hac voce utamur,
nonne exigit, ut rem aliis verbis explicemus? Dico hoc exigi ab eadem
illa « religiosa caritate evangelica », qua impellente Ioannes XXIII ...”
hanc Declarationem parari iussit, quaque inspirati vos ipsi illam anno
elapso approbavistis. Secretariatus noster hanc emendationem magni
esse momenti iudicat, ut Declaratio ipsa recte intellegatur et nonobstan-
tibus difficultatibus varii generis ubique accipiatur. Proinde enixe rogo,
ut hanc emendationem in luce pastoralis prudentiae et evangelicae cari-

tatis considerare wvelitis.
ok Ok

..”> Declaratio nostra in eadem illa missione cooperari intendit, ad
quam exercendam ipse Summus Pontifex ... in litteris encyclicis, in allo-
cutionibus et in actibus suis se ... dedicat. Est missio illa, de qua scrip-
tum est ...”: « Beati pacifici, quoniam filii Dei vocabuntur » (Mz. 5, 9).
Est missio ...*, quam totum Principis Pacis opus intendebat, qui scilicet
per crucem Tudaeos et gentes in semetipso condidit in unum novum ho-
minem, faciens pacem, factus ita pax nostra ...” (cf. Eph. 2, 14-16). Hoc
sui Capitis et Sponsi opus fideliter prosequens, Ecclesia hodie etiam
attentius considerat, quo modo unitatem et concordiam inter homines
et nationes {overe et promovere valeat. Faxit Deus, per intercessionem
Beatae Virginis omniumque Sancti Concilii Patronorum, ut haec Decla-
ratio Vestra opera et ..." voto efficax ad hanc missionem ...” exercendam
evadat instrumentum.

In oratione: ' Brevissime tantum. 2 complete. 3 nisi. * suf-
fragiis scil. contrariis tantum 99 ex 1.996 praesentibus. * non est is.
6 conducunt. 7 de habitudine ad Hebraeos. § ipsius. ? et
difficultates. 1 habitas. 1" omnino. 2 deest. B (n. 4

pag. 9). * deinde. 5 Liceat hic quasi per transenpam addere in

declaratione dici « deplorat », non « damnat », ut aliqui voluerunt. Ratio est
quod, secundum terminologiam theologicam, etiam in hoc Concilio adhibitam, dam-
nantur haereses et falsae doctrinae, non vero peccata et crimina, qualia sunt odia

et persecutiones. Et propterea dicitur « deplorat ». 1 deest. 7 post
praecedentes. ¥ nostra. ¥ (n. 4 pag. 9). ® Sic textus.
2! sanctae memoriae. 2 Concludo. 2 gloriose regnans. * tan-
topere. 5 in Sacra Scriptura, % illa. 7 ut explicite dicit

28

S. Paulus in epistola ad Ephesios. vestro. ¥ pacificam.

Moderator: Gratias plurimas agimus em.mo card. relatori necnon
universae cornmissioni.

Et nunc velit exc.mus D. secretarius generalis proponere primam
suflragationem de hoc schemate de Ecclesiae habitudine ad religiones
non-christianas.

Secretarius generalis: Videatis pag. 5. Suffragatio 395: schema de-
clarationis de Ecclesiae habitudine ad religiones non-christianas. Videatis
latus dexterum, ubi est textus emendatus [cf. pag. 690-691]. Placet an
non placet?

PATRUM ORATIONES

(De ministerio et vita presbyteroruns)

4

Em.mus P. D. FERDINANDUS carp. QUIROGA Y PALACIOS
Archiepiscopus Compostellanus

Venerabiles Patres,

Schema de sacerdotibus nostris, seu « de ministerio et vita presbyte-
rorum » revera mihi valde placet. Non solum quia, postquam in hac
aula « de pastorali episcoporum munere » egimus, peropportunum est
ut agamus etiam de Ordine Presbyteratus, qui « adiutorium et orga-
num » est nostri Ordinis Episcopalis et « providus cooperator » muneris
nostzi ...!, sed etiam quia schema optime ordinatum apparet, pulchre
diversa puncta tractat, harmonice ea evolvit. Gratias ex corde commis-
sioni redactrici agimus.

Aliquas tamen considerationes humiliter afferam ut decretum maio-
rem vim et cfficacitatem assequatur. Sit ergo prima consideratio haec.

Presbyteri tenentur ministerio et sanctitate vitae ex natura ipsa sui

[7:

presbyteratus Ordinis. Presbyteri enim arctiori vinculo et modo ac laici
cum Christo sacerdote coniunguntut, scil. vi sacramenti recepti Ordinis.
Nihil mirum, quod, ut legimus in schemate, « per presbyteros ordinaria
lege praeoptat Deus sua mirabilia ostendere », et ita « ob suam intimam
cum Christo unionem et vitae sanctimoniam » exemplum sint fidelibus.

Omnes tamen rationes et considerationes quae de presbytetis in
schemate fiunt vel fieri possent relate ad sanctitatem, a fortiori de nobis
episcopis valent: etenim nos signati sumus « plenitudine sacramenti Qx-
dinis », « summum sacerdotium » habemus .. Nos, ergo, primum exem-
plum sanctimoniae vitae esse in tota Ecclesia debemus, tum pro fideli-
bus, tum etiam maxime pro cooperatoribus nostri Ordinis, scil. presby-
teris.

Videtur, ergo, congruere ut in schemate, saltem semel et tamquam
primum principium nos ipsi, episcopi, summi sacerdotes, summo titulo
sacramentali ad sanctitatem et exemplum teneri affirmemus. Hoc sine
difficultate et extorsione textus, opportune fieri potest in initio secundae
partis, sub n. 11.

Presbyteri optime accipient expressam manifestationem in schemate
de potiori ratione obligante episcopos ad ea quae ab eis petimus.

Alia ex parte — et haec est secunda consideratio —, ex communione
in eodem sacramento, etsi diverso gradu recepto, nos episcopi et presby-
teri omnes participamus « unum idemque Christi sacerdotium et mini-
sterium ». Communionem ergo habemus in eodem sacerdotio et mini-
sterio et exinde communionem in eadem missione universali, etsi di-
verso gradu. Omnes Ordinem sacrum constituimus, Ordinem duos gra-
dus habentem: gradum Ordinis episcopalis et gradum Ordinis presbyte-
ralis, qui communione ordinationis et missionis, sacerdotii et ministerii
coniunguntur. Episcopi et presbyteri igitur in intimam fraternitatem
coalescimus tamquam fratres maiores et minores, ideoque in commu-
nione hierarchica.

Haec veritas in textu priore exarata erat in n. 6, cum dicebatur:
« Presbyteri omnes unum sacerdotium et ministerium Christi cum epi-
scopis et sub eorum ductu ... repraesentant » (pag. 21, linn. 10-12). In
textu recognito ...> redactio ita correcta fuit ut iam non factum com-
munionis inter episcopos et presbyteros exprimatur, sed tantum com-
munio presbyterorum inter se, sic enim legitur: « Presbyteri omnes
unum idemque sacerdotium et ministerium per episcopos ... partici-
pant ». En ratio huius retractationis quae affertur ...*: « Dicitur per epi-
scopos ad indicandam causam instrumentalem, juxta animadversionem
unius Patris ».

Causa autem instrumentalis iam in prooemio sic innuitur: « Pre-

sbyteri ... sacra Ordinatione atque missione, quam ab episcopis reci-
piunt » etc. (pag. 11, linn, 5-6); et in n. 1..° ubi exprimitur: « Epi-
scopi munus ministerii sui ... presbyteris legitime tradiderunt », et in
n. 3..° cum scriptum legimus: « Presbyteri a Deo, ministrante epi-
scopo, consecrantur et mittuntur ». Emendatio ergo necessaria non erat.
Itaque restituendus est textus prior ut communio sacramentalis inter
episcopos et presbyteros constet; et ad tenorem huius doctrinae totus
n. 7 pulchrius apparet.

Tertia ex parte — et haec est ultima nostra consideratio —, haec
communio inter episcopos et presbyteros est realis, attamen non plena,
quia presbyteri vere quidem participant in eodem sacramento Otdinis
et in uno eodemque sacerdotio et ministerio et missione Christi, at non
plene. Unde haec communio, non bene in schemate expressa, est com-
munio bierarchica, seu ex parte presbyterorum data et exercenda in
adiutorium Ordinis episcopalis, ideoque sub eiusdem auctoritate. Unde
si recte et adaequate haec communio hierarchica in initio exprimeretur,
forsan nimia instantia, quae quamdam nostram veluti diffidentiam pre-
sbyterorum ostendit, dispareret; instantem commorationem, dico, in
dependentia presbyterorum ab episcopis, quae in prooemio ...", in n. 1 ..%,
inn 2.0, inn 3. inn 4.." inn 6..% inn 7.2 et in
n. 8...%, hoc est tredecies exprimitur.

Conclusio ergo sit perpolitio redactionis secundum tria capita prae-
dicta scil.:

1. Ratio specifica sanctitatis sacerdotalis, quae in sacramento radi-
catur, nobis episcopis primo et plene afficit, ideoque exprimatur.

2. Significetur etiam quod omnes, episcopi et presbyteri, coniun-
gimur communione in uno eodemque sacramento, igitur in uno eodem-
que sacerdotio, ministerio et missione Christi, etsi diverso gradu, ideoque
in communione hierarchica.

3. Cortrigatur nimia instantia dependentiae presbyterorum ab epi-
scopis, utpote non necessaria et quasi diffidentiam nostram erga fratres

NOStros minores sapiens.
In scriptis secretariae Concilii textus emendationum trado. Dixi.

In textu scripto tradito: ' (cf. de Ecclesia, n. 28). 2 (cf. de Ecclesia,
n. 21b). 3 autem. * (pag. 54 ad A). 5 (linn. 17-18).
¢ (linn. 23, pag. 15). ? (lin. 6} § (linn. 17-18 et 23-24 pag. 12 et
linn. 6-7 pag. 13). ® (pag. 14, linn. 30-31). © (pag. 13, linn. 32-33).
U (pag. 17, lin. 7 et pag. 19, lin. 5). 2 (pag. 21, linn. 14-15 et pag. 22,
linn. 12 ss. et pag. 23, linn. 8-9). B (pag. 23, linn. 24-25). ¥ (pag. 27,

lin. 16).

Emendationes additae:

1. Exigentia et titolum sanctitatis, in sacramento fundatur. Sufhicit ut n. 11
{pag. 30-31) ita corrigatur:

Pag. 30, lin. 38 ad pag. 31, lin. 5; dicitur « Quoniam vero ptesbyteri ratione
Ordinis sacramentalis arctiore modo... ad sanctitatem assequendam peculiari ti-
tulo adstringuntur.., », dicatur: « Quoniam vero sacerdotes ratione Ordinis sacra-
mentalis, singuli in suo gradu recepto, arctiore modo... ad sanctitatem assequen-
dam singuli proprio suo titulo sacramentali adstringuntur... ».

Pag. 31, lin. 10: « Presbyter pro populo Det... », dicatur: « Sacerdos pro
populo Dei... ».

Pag. 32, linn. 11s.; « Quapropter haec Sacrosancta Synodus... hortatur... »,
dicatur: « Quamguam vero nos, summi sacerdoies summo titulo ad sanctitatem
et maximum teneamur exemplum dilectissimis presbyteris praebendum, paterno
simul ac fraterno desideramus affectu eis nobiscum in communione sacramentali
coniunctis, ita corda nostra adaperire, ut haec Sacrosancta Synodus... hortetur
omnes presbyteros... ».

2. De communione hierarchica. Quoad n. 6, pag. 21, linn. 9s.: Dicitur « Pre-
sbyteri omnes unum idemque Christi sacerdotium et ministerium per episcopos et
sub eorum auctoritate ita participant, ut ipsa unitas missionis requirat omnimodam
eorum unitatem cum episcoporum Ordine, cuius cooperatores facti sunt. Propter
hanc ergo in sacerdotio Christi participationem, episcopi presbyteros suos ut
amicos considerent, eorumque bonum spirituale, immo et materiale, ipsis pro vi-
ribus cordi sint ». Dicatur: « Presbyteri omnes una cum episcopis unum idem-
que sacerdotium et ministerium Christi ita participant ut ipsa unitas missionis
requirat hierarchicam eorum communionem cum episcoporum ordine cuius coope-
ratores facti sunt.

Episcopi igitur, in memoriam revocantes donum Spiritus Sancti quod presby-
teris in ordinatione dederunt, illos habeant...

... Propter hanc ergo in eodem Christi sacerdotio communionem episcopi
presbytetos ut fratres et amicos suos habeant, quam maxime diligendos, eorumque
bonum spirituale et materiale ipsis pro viribus cordi sint ».

Moderator: Exc.mus D. secretarius generalis velit proponere alte-
ram suffragationem.

Secretarius generalis: Videatis pag. 6, n. 2 [ cf. pag. 691-6927]. Placet
an #on placet?

5

Em.mus P. D. PAULUS AEMILIUS carp. LEGER
Archiepiscopus Marianopolitanus

Venerabiles Patres,

Loquar de secunda parte huius schematis et particulariter de efus
obiecto principali, nempe: de sanctitate presbyterorum.
Multi hodie et peropportune optant varias formas sanctitatis uni-

cuique statul vitae accommodatas apte et clare distingui. Magis magisque
conscii sumus de incommodis et periculis imprudenter proponendi alicui
normas seu formas sanctitatis quae el non pertinent. Laicos et religiosos
non paucum adiuvamus in conatu eorum ad sanctitatem quando eis prae-
bemus spiritualitatem vere consentaneam cum eorum reali et concreta
vocatione. Simili modo, presbyteri spiritualitatis vere sacerdotalis neces-
sitatemn percipiunt et exoptant Concilium eis talis spiritualitatis princi-
paliora lineamenta pertinenter docturum esse. Dolendum est autem
quod schema his votis nonnisi imperfecte respondet.

Schema optime exprimit principium fundamentale quo regitur sanc-
titas presbyterorum et quo definitur spiritualitas quae sit eis propria.
Etenim in art. 13 verba habentur quae totam quaestionem sanctitatis
sacerdotalis perapte assumunt: verba nempe ubi sacerdotibus proponitur
ut « quaerant in ipso caritatis pastoralis exercitio et vinculum perfectio-
nis sacerdotalis et simul principium quod in unitatem redigit ipsorum
vitam et actionem » ...'

Proh dolor! ab illo uberrimo principio debitae conclusiones non
deducuntur nec textus propositus ab illo valde informatur. Etenim
art. 11 ..%, ubi incipit tractatio de sanctitate sacerdotis, potius diffiden-
tiam erga vitam ministerialem exprimit. Art. 12, si multum instat in
affirmando necessitatem sanctitatis, non tamen ostendit quomodo mi-
“nisterii exercitium sanctitatem stimulat nec quomodo ministerium sacer-
dotale ipsam sanctitatem sacerdotis efficit. Tandem art. 14, loco quae-
rendi quaenam evangelicae virtutes peculiatiter ligantur cum fideli mi-
nisterii exercitio, consilia evangelica proponit, sed secundum mentem
qua in vita religiosa observantur.

Ttaque mihi liceat quaedam proponere ut schema consentaneum sit
cum principio generali super evocato.

1. Ab introductione secundae partis declaretur quod sanctitas sacer-
dotis est unio cum Christo, quae unio praecipue efficitur per ipsum
exercitium ministerii pastoralis ...". Incipiat ergo secunda pars non per
monitionem de periculis externorum inceptuum (sicuti fit in art. 11},
sed ostendendo quod ministeria, de quibus in prima parte agitur, sancta
sunt, et dicendo quomodo unio presbyteri cum Christo, Bono Pastore,
in illis peragendis exprimitur. Ideo caute vitetur in textu omnis sancti-
tatis sacerdotalis conceptio quae fundaretur super oppositionem inter
vitam exteriorem et vitam interiorem. Sane opportunum immo neces-
sarium est evocare difficultates quibus sacerdos exponitur cum opera
pastoralia navat. Tamen exhibendum est etiam quomodo realitates vitae
hominum, quibus sacerdos necessarie miscetur, eum propinquius cum

Deo admovere possunt et debent. Ipse enim Christus eiusque gratia
inveniuntur in hominibus in quos sacerdos quotidie incidit.

2. Propono ut schema attente describat virtutes quae proptiae sunt
presbytero et hoc quidem ex ipsis exigentiis concretis vitae eius. Vir-
tutes sacerdotis sunt illae boni pastoris qui quotidie dat vitam pro ovibus
suis. Optarem ergo ut schema pertinenter loquatur de zelo, de sollici-
tudine pastorali relate ad salutem hominum, de magnanimitate in sese
devovendo ad laborem pastoralem, de cura evangelizandi, de observan-
tia et amore erga omnes et praesertim erga pauperes et peccatores, de
inconcussa patientia et humilitate in homines audiendo, de disponibi-
litate, de perseverantia, in detrimentis et incommodis sustinendis.

3. Opportunum est sacerdotibus loqui de oboedientia, paupertate
et castitate. Vitandum est autem virtutes illas hic proponere sicuti tria
classica vota religiosorum, ac si, sicuti pro religiosis, vitam sacerdotalem
describerent. V. g., presbyteris, oboedientia non est consilium evange-
licum quod complectitur propter perfectionem, sed est officium quod
ab ipso statu eorum imperatur. Simili modo, ostendere oporteret munus
paupertatis in vita presbyterorum: presbyter enim pauperes evangeli-
zare debet et, Regnum caelorum praedicans, testis esse debet praestan-
tiae rerum supernarum, Necessarium est ergo ut in sua propria vita ma-
ximam libertatem erga bona huius mundi colat.

4. In n. 15 proponuntur oratio, lectio divina et devotio erga Sanctis-
simam Eucharistiam ut media ad vitam interiorem presbyteri fovendam.
Melius et rectius res proponerentur si oratio et cultus eucharisticus
ostenderentur ut pars praestantissima muneris presbyteri mediatoris
inter Deum et homines. Simili modo, cognitio et meditatio Sacrae Scrip-
turae pertinent primo ad ministerium ipsum praeconis Evangelii. Dixi.

In textu scripio tradito: ' (pag. 34, linn, 18-20). ? (pag. 31, lin. 10).
> (Propono etiatm ut transponantur in primo articulo secundae partis ea omnia
quae in art. 13 habentur a lin. 5 pag. 34).

Animadversiones additae:

Art. 12, pag. 33, lin. 9. Propono ut deleantur verba: « etiam non praesente
populo ». Rationes sunt sequentes:

1. Tlla verba contradicunt spiritui art. 27 constitutionis de sacra Liturgia, ubi
expresse petitur ut inculceinr celebrationem cam frequentia et actuosa participatione
fidelium esse praeferendam celebrationi eorumdem singulari et quasi privatae. Ver-
bis autem nostri schematis sacerdotes nedum incitentur ad celebrationem cum fre-
quentia fidellum praeferendam, potius ad incuriam erga talem celebrationem provo-
cantur. Quod motui liturgico valde nocebit.

2. Schema nostrum, quod tam pauca dicit de celebratione missae deque eius

momento in vita ministeriali sacerdotum, non est locus agitandi illam particularem
quaestionem de natura publica et sociali cuiusvis missae. Cum documenta ecclesia-
stica sicutl constitutio de sacra Lifurgia et Litterae Encyclicae Mysterium Fidei
de illa quaestione tractant, problema exponunt omnibus cum necessariis distinctioni-
bus. Schema nostrum est documentum generale quod illas distinctiones facere nequit
quodque propterea de illa particulari quaestione tacere debet.

Art. 14, pag. 38, lin. 4. Relate ad paupertatem colendam, sacerdotibus oppor-
tune commendatur ut « ab omni specie vanitatis fugiant ». Hoc autem nimis breve
et generale apparet, si textus aliquid vere utile dicere intendit. Ut illa monitio magis
elaboretur, proponerem ut introducatur sententia quae in praevio textu iam appa-
rebat: « Christianam auvstetitatem sacerdos ita colat, ut vere pauper spiritu appa-
reat, atque ab omni specie vanitatis, tfam in vestibus ferendis quam in titulis vel
honoribus quacrendis, maxime abhorreat non tantum ad propriam sanctificationem,
sed etiam ad pauperes aptius evangelizandos ». Haec quaestio vestium et titulo-
rum ¢z se est valde indifferens. Tamen non exisiit in se sed relate ad significationem
quam habet pro fidelibus et pro clericis. Quando ipse Summus Pontifex multos ap-
paratus derelinquat non videtur quae sit obiectio cur de illa quaestione non explicite
in textu loquamur. Quin etiam, in sua Encyclica Ecelesiam Suam, Romanus Pontifex
aperte episcopis petiit ut exponant « quomodo Pasfores et fideles elogquium suum
vitaeque institutum ad paupertatis praeceptum conforment » (4.4.5., 1964, p. 634).
Schema quod de vita sacerdotum tractat occasionem valde idoneam praebet ut epi-
scopl voto Summi Pontificis respondeant.

Moderator: Excmus D. secretarius generalis proponit ulteriorem
suffragationem.

Secretarius generalis: Pag. 7, videatis n. 3. Suflragatio 397 [¢f. pag.
692-693). Placet an non placet?

6

Em.mus P. D. PAULUS M. carp. RICHAUD
Archiepiscopus Burdigalensis

Venerabiles Patres,

Talis schema intendit feliciter respondere ad exspectationem sacer-
dotum et revera se manifestat ut incitamentum conciliare bene adapta-
tum ad sustinendum verum et bonum zelum presbyterorum.

Sed videtur, sicut ipsa prima vox tituli insinuat, considerare potius
presbyteri ministerium quam vitam, profundam et essentialem. Prooe-
mium hoc fatetur. Sacerdotium in isto schemate conspicitur praesertim
in exercitio apostolatus quod est bonum et necessarium, sed non suf-
ficiens, etsi, iusta de causa, schema sese refert ad constitutionem dog-
maticam de Ecclesia.

Timeo quod sacerdotes a spe legitima destituerentur si, in textu con-
ciliari qui eos specialiter conspicit, non inveniant notionem intimam
quae cor eorum commovet. Prima responsio ad vocationem sacerdota-
lem iacet in maiori amore erga Christum, ut ceterum schema exprimit
pag. 36 in lin. 5.

Sed cur in eadem paragrapho, lin. 15, dicitur quod missio sacer-
dotis integra dedicatur servitio novae humanitatis? Sane ad salvationem
hominum, a Christo et per Christum, presbyteri sese dedicantur, sed
ista missio non potest integram essentiam eorum sacerdotii continere.
Sacerdos non debet considerari ut christianus qui simpliciter habet mi-
nisterium speciale, nempe facultates ad adimplendum apostolatum ple-
niorem quam apostolatum laicorum. In conceptu catholico, sacerdotium
non consistit tantummodo in exercitio functionum ad animas.

Primordialis functio presbyterorum, quae valorem atque inspiratio-
nem eorum zelo ac ministerio praebet, sedet in consecratione sacerdotis
ad cultum exteriorem et interiorem erga Deum. Nazz ' Filius Dei, cuius
presbyter vult actionem prorogare, semper sese ostendit ut cultor Patris
in amore, adoratione * et reparatione. Ex amore Christi erga suum Pa-
trem devenit suus amor salvificans animarum atque hominum.

Certo certius textus noster proponit istam doctrinam, occasione Sa-
cramenti altaris in n. 13, pag. 34. Sed, humillimo mco sensu, potius
esset anteponete in principio schematis tale fundamentum, ut ista do-
natio in amore personali erga Christum exactius imperet totam vitam et
ministerium presbyterorum. Tunc eorum negligentiae vel, proh dolor!
eorum defectiones minus metuendae sunt. Necessitas orationis atque
exercitiorum spiritualitatis melius appareret in eorum mente, ad foven-
dum primo et constanter tale commercium cum Domino. Sic sacerdotium
non potest faciliter in quaestionem cum angore revenire in animo presby-
terorum. Nonnisi est aliud quam servare fidem erga Ipsum Deum qui
primus sponsionem contraxit cum sacerdote, ab Tllo vocatum, et qui
exinde, fideliter in quibuscumque circumstantiis dabit gratias oppor-
tunas, iam aliunde in sacramento Ordinis infusas, pro ipsa sanctificatione
sacerdotis. Praestantia istius characteris sacramentalis non obliviscatur,
quia sigillat in intimo cordis presbyterorum nexum amoris inter Deum
et sacerdotem et veram consecrationem specialem in anima sacerdotis
efficit, sicut in baptismate et in confirmatione character sacramentalis
deponit in profundo animae christianae aliquid sacri, sub actione Spi-
ritus Sancti.

Itaque melius videtur in pag. 22, lin. 19, non solum fundare oboe-
dientiam presbyteri erga episcopum in participatione episcopalis mini-

sterii, sed etiam super relationem filialem sacerdotis, trans episcopum,
ad Deum Patrem et ad Christum Fratrem.

Insuper, minorem observationem affero circa unum punctum tan-
tummodo. Agitur in pag. 20 de institutione studiorum, congressuum vel
centrorum pastoralium ut presbyteri facilius comparent subsidia oppor-
tuna ad eorum scientiam theologicam ac pastoralem. Mihi videtur neces-
sarium esse in textu conciliari accurate declarare quod semper istae acti-
vitates, vere opportunae, debent evolvere sub auctoritate et vigilantia
episcopi. Dixi. Gratias.

In textu scripto tradito; ' deest. ? deest.

Animadversiones additae:

Circa hoc schema opportune atque accurate recognitam, duas observationes hu-
militer propono.

1. Forsan necesse est clare enuntiare in ultima paragrapho n. 14, quod oboe-

dientia sacerdotum sic bene hortata, est erga ipsos episcopos et suos Ordinarios,
qui non etiam nominantur in textu.

2. Quoad n. 16, in ultima paragrapho, dolendum est ut modo tam aequivoco
statuitur de beneficiis et officiis. Potius esset dicere beneficia detrahenda et, si non
est possibile, aperte declarare quod episcopi possunt, ob iustas causas, parochos
mutare cum recursu manente ad archiepiscopum, vel alium archiepiscopum pro
metropolitanis. Dum remanebit plus minusve actualis conditio, non vera et facilis
renovatio cleri.

Secretarius generalis: Suffragatio 398. Pag. 7 ad pag. 8, lin, 38, n. 4
[cf. pag. 693-694]. Placet an non placet?

7
Em.mus P. D. IOANNES carp. COLOMBO

Archiepiscopus Mediolanensis

Patres Venerabiles,

Praesens schema ... laudabiliter superat redactiones quae praecesse-
runt et in suo complexu substantialiter valde® placet. Attamen aliqua
retractatio et expolitio illud ulterius perficere et complere potest.

Omittens adnotationes singulas, quas ad meliorem redactionem ob-
tinendam secretariatui scripto tradam, tres nunc animadversiones pro-
pono, scil. relate ad ministerium, relate ad vitam sacerdotalem, et circa
punctum particulare, nempe de Sacramento Poenitentiae administrando.

1. Quod attinet ad ministerium presbyterorum haec sunt notanda:

a) In primis ministerium sacerdotum sub adspectu theologico
fecundius esset, si adbuc’ clarius et strictius connectetur cum mysterio
Ecclesiae, et solummodo mediante Ecclesia coniungatur sacerdotio Chri-
sti Domini. Christus enim instituens Ecclesiam, quae sit Mater et veluti
Sactamentum, sicut affirmatur in constitutione Luwmen Gentium, illam
voluit mediatricem primam totius sui sacerdotalis operis salutis.

&) Insuper velim ut adhuc clarius affirmetur ministerium pasto-
rale presbyterorum non tantum oriri ex missione canonica, sed con-
necti cum sacramentali plenitudine ipsius sacerdotii episcoporum, a quo
sacerdotium presbyterorum promanat et cum quo manet coniunctum
in suo exercitio. Hoc modo vim et evidentiam acquireret vinculum illud
quo presbyteri nectuntur cum episcopo et inter se, ad efformandum quod
vocant « presbyterium ».

¢) Demum, si schema in lucem poneret quod ea omnia quae di-
cuntur circa ligamen inter Christum, episcopum et presbyterium, in clero
dioecesano inveniantur ratione magis immediata et modo evidentiore,
procul dubio haec doctrina solacium et robur infunderet sacerdotibus
nostris dicecesanis, qui saepe durum pondus portant laboris et solitu-
dinis exterioris.

2. Quod attinet ad vitam sacerdotalem, schema meo submisso judi-
cio, diligenter expungere deberet omnem locutionem vel significationem
quae excludere videatur doctrinam illam secundum quam sacerdotium
hierarchicum ex seipso perfectionem exigit et reapse in statum quem-
dam perfectionis collocat, quatenus sacerdos vi consecrationis et mis-
sionis per totam vitam adstringitur una cum suo episcopo in exercitio
caritatis pastoralis. Tta saltem non praeiudicaretur quaestio legitime
adhuc aperta.

3. Tertiam animadversionem expono quae attinet ad sacramenttim
poenitentige ministrandum, et, meo iudicio, magnum momentum habet
pro praxi pastorali.

Nuntium programmaticum Christi Domini: « Poenitentiam agite,
appropinquavit enim regnum caelorum » ...}, semper valet pro omni
anima christiana in qualibet condicione. « Metinoia » — ut poenitentia’
vocatur in Evangelio — tugiter urget christianum in hac vita peregrinan-
tem, sollicitatum semper concupiscentia interna et mundi fascinatione,
semper fragilem et indigentem remissione ac venia. Animarum pastor,
quippe qui sit magister et paedagogus, prae oculis habeat oportet spiri-
tum et praxim poenitentiae esse elementa essentialia et necessaria ge-
nuinae vitae christianae; ideo fideles adducere debet ad sacramentum

poenitentiae scienter et frequenter suscipiendum. Etenim secundum
doctrinam catholicam habitus et actus poenitentiales inseri debent in
contexturn sacramentalem ope sacramenti confessionis, quae est « poe-
nitentia secunda » post baptismum. In hoc sacramento christianus poe-
nitens ...° unitur cum actibus Christi peccata damnantis et tollentis per
passionem et crucem suam, et ita ingreditur in mysterium paschale
Christi.

Sacerdotes igitur et fideles magis ac magis illuminati sint oportet et
conscii sacramentum poenitentiae non habere solummodo adspectum
negativum remittendi peccata, sed etiam positivum conformationis cum
Christo pro peccatis patiente et peccata expiante.

Propterea propono ut illis paucis lineis quas schema nimis breviter
dedicat sacramento poenitentiae ministrando ..., adiungantur aliqua
verba:

a) quibus huius sacramenti ostendatur momentum ad eftormandas
conscientias christianas. Et hoc praesertim consideratis peculiaribus cir-
cumstantiis nostri temporis: viventes in mundo hedonismi et natura-
lismi spiritu permeato, fideles sensum peccati cum difficultate concipiunt
et indigent opere individualis educationis et continuae emendationis
idearum. Atqui confessio sacramentalis sive propter gratiam sacramenti,
sive propter opportunitatem personalis directionis, est medium inter
omnia excellens ad resistendum spiritui mundano et ad fovendos actus
et spiritum christianae poenitentiae.

b} Item, aliquibus verbis adiectis, sacerdotibus animus addatur,
ut patienter, et sapienter, et corde magnanimo huic ministerio se devo-
veant. Hodie enim magis quam antea sacerdotes, adlecti activitate exte-
riori, dediti ad multiplicem laborem « organizativum »,| implicati — et
quidem laudabilitet — in apostolatu moderno, quem dicunt « speciali-
zatum », interdum tentationem experiuntur postponendi hoc abscondi-
tum ministerium, et putant, fortasse, se huiusmodi desertionem aliqua
nova theoria posse iustificare. Demum necessitas illis inculcetur provo-
candi et excitandi actus personales poenitentiae, ne tanti sacramenti
praxis mechanica quadam consuetudine arefiat, sed prudenti frequentia
efficacior in dies evadat.

Ad hunc finem, sicut pro punctis quac praecedunt, animadversiones
scriptas secretariatui tradam. Dixi. Gratias.

In textu scripto tradite: ' de ministerio et vita presbyterorum. 2 deest.
3 deest. (M4, 17). 5 deest. ¢ (se Deo reconcilians
mediante Ecclesia). 7 (n. 3, pag. 16, linn. 13-17). ? distracti acti-

vitate exteriori, a multiplici Jabore « organisativo » allec.

Animadversiones additae:

A - Ad redactionem perficiendam. Art. 1, pag. 13, linn. 2-4: Textus potest
male intelligi quasi si sacerdotium presbyterorum, qua tale, fundetur in sacra-
mentis initiationis, Saltem tollatur expressio « peculiari initiatione sacerdotali », ne
sacramentum Ordinis confundatur cum sacramentis initiationis. Aut loco « initia-
tione » dicatur « consecratione ».

Art. 3, pag. 16, linn, 35-36: Tta textus reficiatur: « domus orationis, in qua
sanctissima Fucharistia celebratar et servatur, alia sacramenta pletumgque admi-
nistrantur, fidelesque congregantur... ». Articulus enim omnibus sacramentis admi-
nistrandis dedicatur, et tamen non de omnibus fit sermo; saltem his verbis intro-
ductis lacuna compleatur.

Art. 4, pag. 19, linn, 5-7: Ita compleatur: « ...sed ut missos ab episcopo,
quocum coniuncti profitentur se munus Christi capitis et pastoris agere et Euchari-
sticam synaxim celebrare ». Etenim in hoc articulo non agitur de Fucharistia, sed de
munere proptie pastorali.

Art. 6, pag. 21, linn, 39-40: Auferantur verba « aptiore guam nunc viget
modo », quae superfluum iudicium exprimunt. Non decet enim Concilium referri
ad factum contingens, cum decretum conciliare natura sua etiam futuram aetatem
tespiciat, quando talem « nunc» non iam valebit.

Art. 10, pag. 29, linn. 40-41; Compleatur: « sive pueros, sive iuvenes, sive
adultiores ». Ne auferatur mentio puerorum schematis praecedentis, quia iam in
pueris semina quaedam divinae vocationis inveniuntur!

Art. 14, pag. 36, linn. 22.23: Loco « ... Christi, qui in Ecclesia genus humanum
arcano connubio sibi coniunxit », dicatur: « qui Ecclesiam arcano connubioa... ».
Unio sponsalis Christi, secandum revelationem Scripturae, est cum Fcclesia, non
autem cum toto genere humano.

Art, 14, pag. 38, linn. 4.7: Curnam solummodo paupertas domus memoratur
et non etiam de aliis moribus virae sermo fit?

Art. 16, pag. 40, linn, 4-9: Quaedam videntur nimis particularia et minime
necessatia, immo praetextum praestare posse reclamationibus. Scribatur simpliciter:
« .. ita quidem ut remuneratio, ab unoquoque percipienda, eorum condicioni sit
congrua... ».

B - Relate ad n. 1 orationis in aula prolatae. Animadversiones quoad doctrinam
theologicam de ministerio presbyterali, iuxta constitutionem Lumen Gentium.

a) Ad suggerendum ministerium sacerdotale coniunctum esse cum ministe-
rio fundamentali Ecclesiae, ita reformetur et compleatut initium art. 1:

Art. 1, pag. 12, linn, 6-12: « Christus Dominus ad populum Dei pascendum
semperque augendum, Ecclesiam instituit velutl sacramentum seu sighum et instru-
mentum suge actionis salutiferae in omni tempore et loco, et in Ecclesia ministros
posuit sacra potestate pollentes, qui, virtutem perennis sui sacerdotii peculiari modo
exercendo, proptriamque suam actionem salvificam manifestam reddendo, omnibus
hominibus et fratribus suis inservirent.

b) Ad nectendum strictivs sacerdotium presbyterale cum sacerdotio episcopi
haec animadvertantur:

1. Prooemium pag. 11, linn. 5-6: dicatur: « Presbyteri enim sacra ordinatione
atque missione, quas ab episcopis... ». Substituendo « quas » loco « quam », nectitur

cum episcopis non tantum missio, sed etiam ordinatio. Quod conforme est doctrinae
aliis Jocis huius schematis expressae, scil. Art, 3, pag. 15, linn. 23.24, 32-36;
Art. 6, pag. 21, lin. 12; item Art. 6, pag. 22, linn, 19-22: « per sacramentum
ordinis et missione canonica ».

2. Art. 1, pag. 13, lin. 6; Propter easdem rationes: loco « missionis episco-
palis » dicatur « muneris episcopalis » aut « missionis et consecrationis ».

3. Art. 4, pag. 18, lin. 3: dicatur: « Quibus adsunt, ut cooperatores ordinis
episcoporum, presbyteri... ». Quod ita inseritur melius effert dependentiam ab epi-
scopo etiam in ministerio gubernandi.

4. Art. 6, pag. 22, lin. 41 usque ad pag. 23, lin. 8: Tta reficiatur, ut univer-
salis aptitudo ministerii presbyterorum ad practergrediendos limites paroeciae vel
dioeceseos exprimatur maiori connexione cum doctrina de collegialitate episcoporum.

¢) Quaedam introducantur de sacerdotio dicecesanc. Ad hoc: In fine Art. 1,
pag. 14, lin. 18: haec fere adiciantur: « Omnia quae hucusque dicta sunt de nexu
inter Christum, episcopum et presbyterum, magis elucent et peculiariter actuantur
in clero dioecesano, quippe qui incardinatione sua arctius coniungatur cum episcopo
suo, et ita acquirat et ipse stabilitatem loci et gregis. Et intra presbyteros dioece-
sanos praefulget parochus, quippe cui episcopus modo stabili, subordinate quidem
sed plene, commendet portionem gregis intra determinatos fines ».

C - Relate ad n. 2 orationis in aula prolatae. Animadversiones quoad sancti-
tatem sacerdotum, ne via claudatur quaestioni de statu perfectionis sacerdotii hie-
rarchici.

Art. 7, pag. 25, linn. 3-9: Mentio associationum ad sanctitatem sacerdotum fo-
vendam ita reformetur, ut quaestio de statu perfectionis sacerdotii ne praeiudicetur
1in sensum negationis. Ad hoc in linn. 6-7, loco « sanctitatem sacerdotum in exetcitio
ministerii fovent » dicatur: « sanctitatem presbyteris dioecesanis propriam in exer-
citio... ». Etenim, meo iudicio, scopus qui potest legitimitatem tribuere adsocia-
tionibus ad sanctitatem et institutis saecularibus pro cleto dioecesano, in eo con-
sistit ut adiuvent sacerdotes dioecesanos ‘ad integram et plenam perfectionem asse-
quendam illorum proprio statui congruam, et non aliam, diversam et adscititiam.

Art. 11, pag. 30-31: Totus articulus reficiatur iuxta ordinem qui sequitut:

1. Obligatio sanctitatis adfirmatur in Sacra Scriptura {ut in initio articuli usque
ad lin, 9, pag. 31).

2. Exigentia sanctitatis promanat ex participatione sacramentali et ontologica
sacerdotii Christi et mysterii Ecclesiae. Haec doctrina deest in schemate et introdu-
cenda est ex novo.

3. Sanctitas exigitur insuper ab actibus ministerialibus sacerdotii et ab obli-
gatione sanctificandi alios. Hoc quidem dicitur a lin. 10, pag. 31, sed totum est
reficiendum, ita ut clare pateat quod sanctitas specialis ad quam vocatur presbyter,
consistit in caritate pastorali, scilicet in participatione amoris Dei, Christi et Eccle-
siae quatenus ad salutem animarum intendit. Haec sanctitas igitur actuatur per
actiones pastorales, sive quae ad cultum Dei spectant, sive quae ad curam animarum.

D - Relate ad n. 3 orationis in aula prolatae. Quoad sacramentum Poenitentiae:

Art. 3, pag. 16, lin. 17, post verba « cique fidelius serviant » inserantur quae
sequuntur: « Etenim bonum nuntium Christi “Poenitentiam agite, appropinquavit

n

enim regnum caelorum” (Mt. 4, 17) viget omni tempore pro unoquoque christiano;
proinde semper et pro omnibus viget necessitas sacramenti poenitentiae, in quo ad
actum reducitur “metanoia” evangelica. In hoc sacramento christianus poenitens, se
Deo reconcilians mediante Ecclesia, conjungitur actibus Christi peccata damnantis
et tollentis per passionem et crucem suam, et ita ingreditur in ipsius Christi paschale
mysterium,

Insuper hisce tempotibus fideles, viventes in mundo hedonismi et naturalismi
spiritu permeato, indigere videntur particulari et continua educatione ad sensum
peccati et compunctionis concipiendum, quod assequentur ope sacramenti confessio-
nis scienter et prudenti frequentia recepti, in quo ad gratiam proptiam sacramenta-
lem accedit etiam personalis directionis opportunitas. Quapropter presbyteri, fu-
gientes tentationem postponendi formis activitatds exteriotibus hoc absconditum
sed perenne et necessarium ministerium, patienter, sapienter et corde magnanimo
sacramento Poenitentiae ministrando se devoveant ».

Moderator: Exc.mus D. secretarius generalis communicat exitum
suffragationum posteriorum super schema de educatione christiana et
proponit ultimam, super thema eiusdem, suffragationem, nempe de in-
tegro textu.

Secretarius generalis:

Suffragatio 391:

Patres praesentes votantes . . . . . . . 2.187
Dixerunt placet . . . . . . . . . . 2.068
non placer . . . . . . . . . 116
placet iuxta modum . . . . . . 1
Suffragia pulla . . . . . . . . . . 2

Suffragatio 392:

Patres praesentes votantes . . . . . . . 2.180
Dixerunt placer . . . . . . . . . . 2.043
non placet . . . . . . . . . 132
placet iuxta modum . . . . . . 1
Suffragia nulla . . . . . . . . . . 4

Suffragatio 393:

Patres praesentes votantes . . . . . . . 2184
Dixerunt placezr . . . . . . . . . . 2.095
non placet . . . . . . . . . 87
placet iuxta modum . . . . . . 1

Suffragivm nullum . . . . . . . . . 1

Suffragatio 394 et ultima:

Patres praesentes votantes . . ., , . . . 2181
Dixerunt placet . . . . . . . . . . 2.079
non placet . . . . . . . . . 100
placet iuxta modum . . . . . . 1
Suffragium nullum . . . . . . . . . 1

Ergo, cum omnes modi approbati sint a congregatione generali, iussu
moderatoris em.mi proceditur ad suffragandum totum textum, cuius lego
tantum initium et finem uti moris est, at totus textus pro lecto habeatur,
ita ut totus suffragio supponatur: [¢f. pag. 227].

Schema declarationis de educatione christiana: « Gravissimum edu-
cationis momentum in vita hominis eiusque influxum semper maiorem
in socialem huius aetatis progressum Sancta Oecumenica Synodus attente
perpendit. Re quidem vera iuvenum educatio, immo adultorum quoque
continua quaedam institutio, cam facilior tum urgentior redditur tem-
poris nostri adiunctis. Homines enim propriae dignitatis et officii ple-
nius conscii, vitam socialem ac praesertim oeconomicam et politicam
actuosius in dies participare praeoptant; mirabiles artis technicae et
inquisitionis scientificae progressus, nova communicationis socialis sub-
sidia oppotrtunitatem praebent hominibus, maiore interdum temporis
spatio ab occupationibus liberi fruentibus, facilius ad patrimonium
mentis animique culturae accedendi atque arctiore tum coetuum tum
ipsorum populorum necessitudine mutuo se complendi ». Et reliqua.

Sed, Patres, videatis in pag. 13, lin. 28. Commissio mihi commu-
nicat esse ibidem errorem typographicum, nempe non legendum est uti
prostat « parentibus vero christianis officium memorat ... », sed: « pa-
rentibus vero catholicis officium memorat liberos suos concredendt,
quando et ubi possunt, scholis catholicis, eas pro viribus sustinendi et
cum eis in bonum filiorum suotum collaborandi ». Itaque suffragatio
danda est iuxta hanc correctam lectionem: « parentibus vero catholicis ».

Usque in finem, pag. 17, ubi dicitur: « Eadem Sacra Synodus ... ».
Haec, Patres, est suffragatio 399: placet an non placet hic textus? Haec
est ultima suffragatio in congregatione generali huius textus de educa-
tione christiana. Placet an non placet?

8

Exc.mus P. D. HYACINTHUS ARGAYA GOICOECHEA
Episcopus Mindoniensis-Ferrolensis

Venerabiles Patres,

1. Schema Concilio propositum de ministerio et vita presbytero-
rum ..." valde placet quoad omnia puncta ibi tractata. Conveniens tamen
videretur * aliqua ...

Secretarius generalis: Sinas, Pater, ut aliquid moneam! Habebuntur
adhuc duae suffragationes circa schema de babitudine ... » etc. Gratias.

Orator: Dico quod conveniens videretur* aliqua re-ordinatio nume-
rorum quibus componitur, eo fine ut interior architectura logica tracta-
tionis splendidior appareret. Non tamen in his immorabor, sed veniam
ad quaedam puncta actualis vitae sacerdotalis quae in schemate meo iudi-
cio desiderantur.’

Labor bumanus sacerdotum.’ Dato problemate actuali valde noto de
labore manuali presbyterorum, necessarium videtur quod Concilium de
hac re suam mentem aperiat. Opportunum ergo videtur novum nume-
rum in schemate adiungere, qui hoc fere modo concipi posset:

Labor manualis, non aliter ac scientificus et culturalis, non tantum
sacerdoti Christi apostolo licitus est, sed et per se eum valde decet;
quemadmodum exemplum et doctrina ..." apostoli Pauli luculenter com-
monstrant et docent ...°

Praxis vero huius laboris manualis, sicut et scientifici” et culturalis,
ad proportionem muneris apostolici sacerdotalis secundum temporum
et regionum adiuncta conformanda erit, dummodo et tenor vitae cha-
racterem sacerdotalem manifeste conservet, et aliis necessariis et directe
sacerdotalibus activitatibus ..* nullatenus noceat, immo et positive
faveat ...}

Tudicio, igitur, prudenti Ordinariorum committendum erit an et
qua proportione ac mensura manualem laborem, sicut et scientificum
et culturalem, concreto presbytero post sacerdotalem ordinationem adep-
tumque ministerium permittant vel assignent ..."

2. Zelus sacerdotalis." Desideratur etiam in schemate aliqua decla-
ratio de zelo sacerdotali. Haeresia enim actionis in hodierno presbytero,
potius quam in nimia activitate pastorali authentica, timenda videtur
in nota naturalistica et inordinata illius qualiscumque activitatis quam
exercet. Haec nota patet tum ex perspicua vitae orationis negligentia,

tum ex satisfactionibus in saecularium relaxatione habitualiter quaesitis,
tum ex desidia, passivitate, displicentia ac pigritia in ipso ministerio
sacro sacerdotaliter et unitive cam Deo exercendo, tum tandem ex sub-
stitutione mediorum apostolatus per alia quae ad divagationem et rela-
xationem corporis spectant ...". Novus igitur numerus in schemate inse-

rendus videtur, qui de hoc presbyterorum zelo agat, Textum secretariae
Concilii trado.”

3. Stylus seu figura vitae sacerdotalis." Sicut civitas super montem
posita, sacerdos coram omnibus fidelibus cum ingenti pastorali reper-
cussione prostat. Curare proinde debet sic vitam suam moresque com-
ponere, ut non vituperetur ministetium suum, sed et ea sanctitate prae-
luceat, quae suam personam sacram ..." decet, utpote qui simul sacerdos
et victima est. Ipse enim est quasi praesentia visibilis ..."* Boni Pastoris
in mundo. Opportunum etgo videtur ut etiam de hoc novus numerus
schemati adiungatur, in quo imago sacerdotis secundum Concilium Va-
ticanum IT proponatur, sicut et Concilium Tridentinum imaginem sacet-
dotis illius temporis sapientissime expresserat. Etiam de boc puncto ad
commissionem textum remitto.”

4. Sensus pastoralis mortis sacerdotis.” Tandem in schemate deside-
ratur numerus qui de valore sacerdotali ac pastorali mortis presbyteri
agat. ..." Omnes memoria tenemus salutarem influxum quem in totum
mundum exercuit momentum illum supremum vitae JToannis XXIII,
sanctae recordationis. Sequentibus ergo conceptibus brevis quidam nu-
merus confici posset:

Sicut Christus per mortem suam sacerdotium suum consummavit,
sic etiam sacerdos moriens, morti Christi associatus, proprio sacerdotio
ac proprio pastorali officio coronam imponit. Sicut enim tota vita sacer-
dotis praeclarum praebet aedificationis momentum, sic maxime eius mors
supremum sit oportet huius aedificationis instrumentum, dum, ad imi-
tationem Christi morientis, testamento suo exemplariter confecto, et
venia pro inimicis concessa, Sacramenta infirmorum tempestive ac so-
lemniter suscipit ac sese in manus Patris commendat® Curandum igitur
est ut Sacerdotis mors, fide et spe plena, ac caritate erga Christum bona-
que caelestia effulgens, illa quasi sacramentali efficacia ornetur quae
fideles Christi aedificet, eorum cor ad superna erigens, in spem vivam
ac amorem vitae caelestis, quam nobis Christus per passionem et resur-
rectionem suam patefecit. Dixi.

1 2

In textu scripto tradito: ' in genere. videtur. 3 desiderantur
et quae in eo includenda videntur. 42, 5 Christi eiusque. ¢ Di-

gnitas enim laboris manualis ad contentum christianae revelationis pertinet; non
enim tantum verbis, sed et factis Christus revelationem suam patefecit. 7 scien-
tificus. 8 ministerii Verbi Dei. # Christus enim post incoeptam
publicam praedicationem evangelicam a labore manuum abstinuit, ac proprios apo-
stolos durante sua vita publica proptet necessitatem Evangelii, ab eodem manuali
labore excepit. Apostoli quoque, ut orationi et ministerio Verbi instantes essent, dia-
conos constituerunt (Act. 6, 4). Paulus tandem manibus suis laborabat Corinthi, quia
in illius Ecclesiae adiunctis, ex altare se vivere non posse existimabat, quin tamen ideo
suam christianam et apostolicam missionem celaret (2 Cor. 12). 10 Pastores
tandem ipsi, secundum temporum locorumque adiuncta, pro providentia sua pro-
videant ut seminaristae sufficientem talis laboris cognitionem et experientiam sibi
acquirant. n 3 2 (y. g. deambulationes, musica etc.). B quique
sequenti modo exprimi posset: « Concilium sacerdotes hortatur ad illam ardentem
caritatem, qua ad imitationem Cordis Christi, zelo domus Patris consumpti, omni
requie et utilitate egoistica posthabita, pro animabus sibi concteditis libenter im-
pendantur et superimpendantur. Ministerfum enim sacerdotale non debet derivare
in guandam functionem administrativam professionis, fuxta quam sacerdos, post
determinatas aliquas horas in pastorali suo officio consumptas, reliquo diei tem-
pore ad succedanea apostolatus media recurrens, vel ad saecularium habitudines
moresque divertens non iam amplius se sacerdotem profitetur. Verus ergo Pastor,
cibo voluntatis Patris in ipso ministerio nutritus, inflammatus zelo prudenti et illu-
minato qui non ad inordinatam quandam et pure organizativam activitatem reduca-
tur, constanter et quotidie pro animarum servitio in oratione et apostolatu consu-
mitur, semper in ministerio suo unitus Christo sicut Christus Patri. Bonus enim
Pastor animam suam quotidie ponit pro ovibus suis, earum spirituale bonum quae-
rens. ¥q, 5 et religiosam. % Cordis. 7 Quae
quidem imago his verbis fere notis exprimi valeret: « Oportet ut sacerdos, impol-
lutus, segregatus a peccatoribus (Hebr. 7, 26) procul ab omni vitae duplicitate
(cf. 2 Cor. 11, 3; Eph. 6, 5) limpiditate summa in Domino (cf. 2 Cor. 1, 12), sa-
cerdos in aeternum ac semper sacerdos, in spiritu et veritate Christo vivens {cf. Jo.
4, 24; 2 Cor. 5, 13), placeat Deo (cf. Eceli. 44, 16), ita ut in tempore itacundiae fiat
reconciliatio (cf. Eceli. 44, 17). Docilis sit episcope eique ex corde obsequens,
memor semper superioris civitatis ad quam pertinet, civitati tamen humanae sin-
cere insertus absgue privilegiorum cupiditate, mediocritatem abhorrens, aeque li-
bratus, non partialis, non iracundus, non sentimentalis, non timidus nec tristis, sed
longanimis (cf. 2 Cor. 6, 6), alacris et intrepidus in suo apostolatu, ministerii sacer-
dotalis manifeste amans, animarum zelo ardens, frequentiae liturgicae sollicitus,
peccatorum confessionibus, infirmorum visitationibus animarumque directioni assi-
duus, Sacrae Mensae ac eucharistici cultus promotor, procul a personali dignitatum
ambitione ac commoditatis cupiditate ministerio suo in temporalem sui proventum
non utens, caritate non ficta (2 Cor. 6, 6), erga omnes inflammatus, non mundanus
in medio mundo vivens, ex plenitudine divinae caritatis amicaliter et spiritualiter
cum hominibus conversans, gregi suo omnique eius vitae honestae expressioni cor-
dialiter proximus, necessitatibus spiritualibus ac corporalibus pauperum peculiariter
attentus, populi necessitates diligenter exquirens, singulorum personae et dignitatis
christiane observans, etiam non-fideles bonitate et mansuetudine sua ad Christi
ovile alliciens ». 53, ¥ Et tamen. A commendavit.

Animadversiones additae:

Proponitur distributio schematis in paucis mutata.

Prooemium.

1. De natura preshyteratus = (1) iextus recogniti.
II. De preshyterorum ministerio:

Presbyteri, Verbi Dei ministri = (2) text. recogn.
Presbyteri, Sacramentarum et Eucharistiae ministri = (3).
Presbyteri, populi Dei rectores = (4).

III. De presbyterorum vita:

Peculiaris exigentia sanctitatis in vita sacerdotali = (11).

Triplicis sacerdotalis muneris exercitium sanctitatem requirit ac fovet
= (12).

Media ad vitam interiorem fovendam = (15).

De castitate ceterisque consiliis evangelicis = (14).

De unitate et harmonia vitae presbyterorum = (13).

De scientia et arte pastorali presbyterorum = (5),

De habitudine inter episcopum et presbyterium = {6).

Confraternitas et cooperatio inter presbyteros = (7).

Presbyterorum cum laicis conversatio = (8).
Apta presbyterorum distributio = (9).

IV. De attentione spirituali et materiali presbyterorum:

De cura spirituali sacerdotibus ab episcopo praestanda (num. novus).
Aequa remuneratio presbyteris providenda = (16) textus recogn.
De tecto usu bonorum = (17).

Praevidentia socialis in favorem presbyterorum = (I8).

V. Exbortatio finalis = (19).

Ratio mutationis: Proponitur nova distributio, quae videtur esse magis logica
et didactica quam ea quam schema proponit. Omittitar n. 10, Presbyterorum cura
de vocationibus sacerdotalibus, eo quod de hoc themate expresse et ampliori modo
tractat schema de institutione sacerdotali.

Proponitur novus numerus: De cura spirituali sacerdotibus ab episcopo prae-
standa, cuius textus posset esse qui sequitur: « Presbyteri cum suo episcopo unam
veluti familiam spiritualem efficiunt, in qua episcopus, ut verus pater, suorum sa-
cerdotum sollicitam curam spiritualem habere debet. Hoc ab episcopo exigit eius
caritas pastoralis, cui praecipue commendantur illi, qui per sacram ordinationem,
missioni episcopali hierarchice cooptati sunt. Quamvis omnium fidelium sibi com-
missorum curam habere teneatur, tamen iuxta Apostoli monitum, episcopus impri-
mis presbyteros honore dignos habere, revereri et obsecrare ut pater debet (cf. 1 T'én2.
5, 1, 17-28). Oportet igitur ut episcopus nihil diligentiori cura procurandum re-
putet, quam necessitatibus animi et progressui spirituali suorum sacerdotum oac-
currere. Quare itsdem illa media abunde pracbeat, quae in hunc finem necessaria
vel utilia esse censeat. Talia esse possent: ) memorati cursus renovationis spiri-
tualis et pastoralis, praesertim illi qui ad profectum juvenum sacerdotum instituun-
tut; %) deputatio pro unaquague dicecesi virorum prudentia, zelo et sanctitate con-
spicuorum, qui caritate sacerdotali opportuna consilia, verum solamen et directio-

nem spiritus presbyteris offerant; c) recessus ad ulteriorem spititualem institutionem
in variis diveceseos locis; atque alia congruentia adiutoriz, quae oppottuna vi-
deantur ».

Secretarius generalis: Suffragatio 400. Videatis pag. 9, linn. 1-5
[cf. pag. 694]. Placet an non placet?

2
Exc.mus P. D. LUDOVICUS TOANNES GUYOT

Episcopus Constantiensis

Venerabiles Patres,

Hodie, presbyteri, multis in regionibus, sese interrogant de natura
sui sacerdotii ministerialis aut saltem' de condicionibus in quibus illud
exercent. Schema nostrum eos ...’ quadam deceptione afliceret, si quae-
stionibus quas illis quotidie vita ponit, sub lumine fidei non responderet.
Quapropter, inter alias emendationes textui in hunc ﬁnem propositas,
optamus ut melius appareat:

I. Actio Spiritus Sancti in vita et ministerio presbyterorum.

IT. Presbyterorum ipsorum responsabilitas erga « non-credentes »
in mundo huius temporis.
Ceterum hi duo aspectus complementarii sunt, et alter alterum
appellat.

Ad primum: De actione Spiritus Sancti in ministerio et vita presby-
terorum. N. 1 schematis, pag. 13, linea 5° — ubi de natura presbyte-
ratus — in textu emendato, opportunissime aflirmabatur sacerdotes unc-
tione Spiritus speciali modo consecrari. Quare haec explicita mentio Spi-
ritus Sancti in textu recognito iam non appareat *? Essentiale videtur ad
ea quae in schemate sequuntur, ef praesertim de sanctitate sacerdotums’,
hic expresse affirmare partes quas tenet Spiritus Sanctus in consecratione
ministrorum ad eorum missionem sacerdotalem.

Quae partes in Scriptura sacra semper apparent. In baptismo enim
ipsius Christi in Iordane, Spiritus Sanctus super eum visibiliter descen-
dit ut manifestetur tanquam « servus patiens », cuius missio est tollere
peccata mundi ...°. Idem Spiritus Domini Christum unctione consecrat,
et eum mittit evangelizare pauperibus ..’ Idem Spiritus quem Iesus
apostolis suis promisit, supet eos, Maria Matre Iesu instante®, die Pen-
tecostes descendit ut eos virtute sua impleat, eosque faciat testes resur-
rectionis Domini usque ad ultimum Terrae ... Idem Spiritus Sanctus
ab apostolis successoribus suis transmittitur, ut pascant Ecclesiam Dei,

et etiam presbyteris et diaconibus per manuum impositionem commu-
nicatur ut ministerium suum adimpleant.

Traditio quoque Fcclesiae quae ‘praesertim in liturgiis tam orienta-
libus quam occidentalibus sese exprimit, in hoc unanimis est. Semper
enim per speciale donum Spiritus Sancti confertur sacramentum Ordinis,

Huius vero fundamentalis veritatis multae et uberes sunt conse-
quentiae, tam pro ministerio quam pro vita presbyterorum, quae conse-
quentiae in textu nostro expresse notari deberent, ita uf exercitium sa-
cerdotii Novae Legis appareat tamquam ministratio Spiritus Sancti qui,
ut ait constitutio Lumen Gentium,” « Ecclesiam Dei unificat in Com-
munione et ministratione » ...". Inde, totum schema afflatu prophetico,
oecumenico et missionali animaretur, qui eius unitati et dynamismo mul-
tum conferret ...”

Secunda consideratio: De apostolica responsabilitate presbyterorum
erga non-credentes. Summus Pontifex Paulus VI recenter in quadam
audientia publica aiebat: « Hodie, videmus problemata primorum chri-
stianorum iterum apparere, qui in societate pagana vivere cogebantur ».
Si res hodie ita se habent, etiam in nationibus sic dictis traditionis chri-
stianae, schema nostrum aperte respicere deberet ad unum ex maioribus
problematibus pro presbyteris huius temporis, scil.: Quomodo Evan-
gelium salutis transmittere usque ad corda illorum qui Iesum Christum
non cognoscant, vel Eum tamquam Salvatorem non agnoscant?

Certo, talis missio totius populi christiani est, presbyterorum nempe
et laicorum et religiosorum.” At speciali modo presbyteris incumbit quo-
rum proprium munus est, in quo nemo se eis substituere potest, indif-
ferentes et etiam atheos evangelizare. Presbyter enim, qua missionis
episcopi cooperator, non solum pastor est eorum qui fidem habent, ex
eaque vivent. Pastor quoque est ovium quae non sunt ex suo ovili. Sed,
sicut indicatur in fine n. 1 (pag. 13 et 14), presbyteri ut missionem suam
adimplere possint, debent aliquo modo vitae participes esse eorum ad
quos mittuntur. Quod, multis in casibus, induceret ad lucidam et stre-
nuam revisionem condicionum in quibus presbyteri nostri vivunt et mi-
nisterium suum exercent.

Sane, non potest Concilium Oecumenicum nisi universalia principia
affirmare quae in omnibus nationibus et circumstantiis applicari possint.
Quare eo magis necessarium est in hoc decreto clare et sine aequivoca-
tione indicare quaenam competens futura esf " auctoritas ad ea principia
concretis condicionibus applicare prout requirunt necessitates animarum.
Idcirco, nomine plurium * episcoporum qui huic voto subscripserunt,
rogo ut in fine prooemii inseratur textus illi similis qui iam in initio






